
Útdráttur	  

Þessi	   ritgerð	   er	   BA-‐ritgerð	   í	   félagsráðgjafardeild	   við	  Háskóla	   Íslands.	   Er	   hér	   fjallað	   um	  

kynferðislegt	  ofbeldi	  gegn	  börnum.	  Farið	  er	  yfir	   skilgreiningar,	   tíðni,	  hverjir	   verða	   fyrir	  

kynferðisofbeldi	   og	   afleiðingar	   fyrir	   þolendur	   kynferðisofbeldis.	   Skoðuð	   eru	   réttindi	  

ungra	  þolenda	  á	  Íslandi	  og	  lagaumhverfið	  hér	  á	  landi	  í	  þessum	  málaflokki.	  Þetta	  er	  borið	  

saman	  við	  réttindi	  þolenda	  á	  Norðurlöndum,	  Danmörku,	  Noregi	  og	  Svíðþjóð.	   Í	   lokin	  er	  

fjallað	   um	   úrræði	   hér	   á	   landi	   fyrir	   þolendur	   kynferðisofbeldis.	   Litið	   er	   á	   Barnahús,	  

Barnaverndarstofu	  og	  barnaverndarnefndir.	  Kynferðislegt	  ofbeldi	  er	  um	  allan	  heim	  orðið	  

ríkjandi	   vandamál.	   Og	   hefur	   kynferðislegt	   ofbeldi	   fengið	   aukna	   athygli	   hjá	   ýmsum	  

sviðum,	   eins	   og	   læknum	   og	   fræðimönnum	   á	   síðustu	   áratugum.	   Eru	   birtingarmyndir	  

kynferðislegs	   ofbeldis	   margar	   svo	   sem	   kynferðislegt	   áreiti,	   nauðgun,	   sifjaspell,	  

barnaklám,	   og	   vændi	   og	   falla	   allar	   undir	   þann	   flokk.	   Telur	   gerandinn	   sínar	   þarfir	   vera	  

mikilvægari	  en	  þarfir	  þolandans.	  Þolandinn	  getur	   fundið	   fyrir	   skömm,	  einmanaleika	  og	  

varnarleysi,	   en	   á	   meðan	   finnur	   gerandinn	   fyrir	   yfirráðum.	   Börn	   sem	   hafa	   orðið	   fyrir	  

kynferðislegu	  ofbeldi	  geta	  oft	   sýnt	  að	  hluta	   til	   svipuð	  eða	  sömu	  einkenni	  og	  barn	  sem	  

hefur	  verið	  beitt	  annars	  konar	  ofbeldi.	  Getur	  því	  verið	  erfitt	  að	  greina	  hvort	  barn	  hefur	  

verið	  beitt	  kynferðislegu	  ofbeldi	  eða	  ekki.	  Allir	  einstaklingar	  sem	  eru	  yngri	  en	  18	  ára	  eru	  

börn	   samkvæmt	  barnaverndalögum.	   Í	   almennu	  hegningarlögunum	  er	   það	   refsivert	   að	  

hafa	  kynferðismök	  við	  barn	  eða	  	  áreita	  barn	  kynferðislega	  sem	  er	  yngra	  en	  15	  ára.	  	  

Formáli	  

Þetta	   er	   lokaverkefni	   í	   félagsráðgjöf	   við	   Háskóla	   Íslands,	   12	   eininga.	   Málefnið	   sem	  

ritgerðin	  fjallar	  um	  er	  kynferðislegt	  ofbeldi	  gegn	  börnum.	  Farið	  er	  yfir	  þau	  úrræði	  og	  þá	  

löggjöf	   sem	  er	   í	   boði.	   Leiðbeinandinn	  minn	   var	   Freydís	   Jóna	   Freysteinsdóttir	   og	   vil	   ég	  

þakka	   henni	   fyrir	   þær	   athugasemdir	   og	   leiðbeiningar	   sem	   hún	   veitti	   mér	   við	   vinnslu	  

ritgerðarinnar.	  	  

Ég	  vil	  þakka	   fjölskyldu	  minni	   fyrir	  þann	  stuðning	  og	  hvatningu	  sem	  þau	  veittu	  mér	  

yfir	  þennan	  tíma.	  Fyrir	  allan	  þann	  tíma	  sem	  þau	  hjálpuðu	  mér	  með	  að	  passa	  dóttur	  mína	  

á	  meðan	   ég	   vann	   í	   þessari	   ritgerð	   langar	   nætur	   á	   Þjóðarbókhlöðuni.	   Svo	   vil	   ég	   þakka	  

dóttur	  minni	  fyrir	  þá	  þolinmæði	  sem	  hún	  veitti	  mér	  og	  þann	  skilning	  fyrir	  þann	  tíma	  sem	  

maður	  gat	  ekki	  verið	  með	  henni	  því	  maður	  var	  að	  skrifa.	  

	   	  



	  5	  

Efnisyfirlit	  

Útdráttur	  ....................................................................................................................	  3	  

Formáli	  .......................................................................................................................	  4	  

1	   Inngangur	  .............................................................................................................	  6	  

2	   Kynferðislegt	  ofbeldi	  .............................................................................................	  8	  

2.1	   Skilgreining	  ................................................................................................................	  8	  

2.2	   Tíðni	  .........................................................................................................................	  10	  

2.3	   Þolendur	  ..................................................................................................................	  12	  

2.4	   Afleiðingar	  ...............................................................................................................	  12	  

3	   Kenningar	  ............................................................................................................	  14	  

3.1	   Fjölskyldukerfiskenning	  (e.	  family	  systems	  theory)	  ...................................................	  14	  

3.2	   Feðraveldi	  (e.	  patriarchy)	  .........................................................................................	  16	  

4	   Réttindi	  barnsins	  ..................................................................................................	  18	  

4.1	   Almenn	  hegningarlög	  nr.	  19/1940	  ............................................................................	  18	  

4.1.1	   Breytingar	  á	  kynferðisbrotakafla	  hegningarlaga	  með	  lögum	  nr.	  61/2007	  ...............	  19	  

4.2	   Barnaverndarlög	  nr.	  80/2002	  ...................................................................................	  20	  

4.3	   Barnasáttmálinn	  ......................................................................................................	  21	  

4.4	   Hegningarlög	  í	  Norðurlöndum	  ..................................................................................	  21	  

4.4.1	   Danmörk	  ..................................................................................................................	  22	  

4.4.2	   Noregur	  ....................................................................................................................	  22	  

4.4.3	   Svíþjóð	  .....................................................................................................................	  23	  

4.4.4	   Samantekt	  ................................................................................................................	  23	  

5	   Úrræði	  .................................................................................................................	  25	  

5.1	   Barnaverndarnefndir	  ................................................................................................	  25	  

5.2	   Barnahús	  ..................................................................................................................	  25	  

5.3	   Barnaverndarstofa	  ...................................................................................................	  28	  

6	   Umræða	  ..............................................................................................................	  29	  

Heimildaskrá	  ..............................................................................................................	  34	  



	  6	  

1 Inngangur	  
Öll	  börn	  sama	  hvaðan	  þau	  eru	  hafa	  þann	  rétt	  á	  að	  alast	  upp	  í	  öruggu	  og	  heilbrigðu	  umhverfi	  

og	  þau	  eiga	  þann	  rétt	  á	  að	  fá	  aðstoð	  og	  hjálp	  ef	  það	  er	  misbrestur	  í	  þeirra	  uppeldi.	  Það	  er	  þó	  

því	  miður	  staðreynd	  að	  kynferðislegt	  ofbeldi	  gegn	  börnum	  eigi	  sér	  stað	  í	   íslensku	  samfélagi	  

(Guðrún	   Ögmundsdóttir,	   1999).	   Kynferðislegt	   ofbeldi	   er	   orðið	   ríkjandi	   vandamál	   um	   allan	  

heim.	   Hefur	   ofbeldið	   fengið	   aukna	   athygli	   frá	   fræðimönnum,	   læknum	   og	   almenningi	   á	  

síðustu	  áratugum	  (Hsu,	  Sedlar,	  Flood,	  og	  Hansen,	  2002).	  Hugtakið	  kynferðisleg	  misnotkun	  er	  

notað	  yfir	  kynferðislega	  misnotkun,	  sifjaspell,	  kynferðislega	  áreitni	  og	  kynferðislegt	  ofbeldi.	  

Getur	   kynferðisofbeldi	   falið	   í	   sér	   að	   athöfnum,	   myndum	   og	   orðum	   er	   beitt	   kynferðislega	  

gagnvart	  barni.	  Er	  slíku	  beitt	  gegn	  vilja	  þess	  og	  er	  líklegt	  að	  barn	  verði	  fyrir	  skaða	  af	  völdum	  

þess.	  Börn	  eru	  ekki	  fær	  um	  að	  skilja	  þessar	  athafnir	  vegna	  aldurs	  og	  þroska.	  Vegna	  þess	  geta	  

þau	   ekki	   sagt	   til	   um	   hvort	   þau	   vilja	   eða	   vilji	   ekki	   taka	   þátt	   í	   þessum	   athöfnum.	   Miðar	  

kynferðislegt	  ofbeldi	  að	  því	  að	  ráða	  yfir,	  auðmýkja,	   lítillækka,	  skeyta	  ekki	  um	  vilja	  eða	  líðan	  

þolandans	   (Ólöf	  Ásta	  Farestveit	  og	  Þorbjörg	  Sveinsdóttir,	  2013).	  Allir	  einstaklingar	   sem	  eru	  

yngri	  en	  18	  ára	  eru	  börn	  samkvæmt	  barnaverndalögum	  nr.	  80/2002.	  

Markmiðið	  með	  þessari	   ritgerð	  er	  að	  skilgreina	  kynferðislegt	  ofbeldi,	   sjá	  hvaða	  réttindi	  

ungir	   þolendur	   hafa	   hér	   á	   landi	   og	   jafnframt	   á	   öðrum	  Norðurlöndum.	   Einnig	   að	   sjá	   hvaða	  

úrræði	  eru	  í	  boði.	  Leitast	  verður	  við	  að	  svara	  þessum	  rannsóknarspurningum	  í	  ritgerðinni:	  

1. Hvað	  telst	  vera	  kynferðislegt	  ofbeldi	  gegn	  börnum?	  

2. Hvaða	  rétt	  hafa	  ungir	  þolendur	  kynferðisofbeldis?	  

3. 	  Hvaða	  úrræði	  eru	  í	  boði	  fyrir	  unga	  þolendur	  kynferðisofbeldis?	  

Ritgerðinni	   er	   skipt	   í	   fjóra	   hluta.	   Fyrst	   er	   fjallað	   um	   kynferðislegt	   ofbeldi.	   Því	   næst	   er	  

ofbeldið	   skilgreint,	   farið	   er	   yfir	   tíðni	   kynferðislegs	   ofbeldis,	   og	   síðan	   fjallað	   um	   einkenni	  

þolenda	  og	  þær	  afleiðingar	  sem	  þolendur	  gætu	  þurft	  að	  glíma	  við.	  Í	  öðrum	  hlutanum	  er	  talað	  

um	   tvær	   kenningar,	   fjölskyldukerfiskenningu	   og	   feðraveldi.	   Í	   þriðja	   hlutanum	   eru	   réttindi	  

þolenda	   skoðuð	   og	   farið	   er	   yfir	   lög	   og	   reglugerðir,	   svo	   sem	   almennu	   hegningarlögin,	  

barnaverndarlögin	  og	  Barnasáttmálann.	  Litið	  er	  einnig	  til	  nágrannalanda	  okkar,	  Danmerkur,	  

Noregs	  og	  Svíþjóðar,	  hvað	  lög	  varðar	  á	  þessu	  sviði.	  Í	  fjórða	  og	  síðasta	  hlutanum	  er	  fjallað	  um	  

úrræði	   fyrir	   þolendur	   kynferðisofbeldis	   og	   eru	   Barnahús,	   barnaverndarnefnd	   og	  

Barnaverndarstofa	  þau	  úrræði	  sem	  eru	  skoðuð	  hér.	  	  

Þær	   heimildir	   sem	   notaðar	   voru	   við	   vinnslu	   þessarar	   ritgerðar	   voru	   margar	   og	  

mismunandi.	  Notast	  var	  við	  bækur,	  lög	  og	  reglugerðir,	  rannsóknir	  og	  ýmsar	  greinar.	  	  

Sú	  ákvörðun	  að	  skrifa	  um	  þetta	  málefni	  er	  tekin	  í	  kjölfar	  þess	  að	  sitja	  áfangann	  Ofbeldi	  

og	  vanræksla	   í	   fjölskyldum,	   sem	  er	   skylduáfangi	   í	   félagsráðgjafardeild.	  Voru	  þar	   fyrirlestrar	  

um	  kynferðislegt	  ofbeldi	  gagnvart	  börnum	  og	  fannst	  mér	  það	  mikilvægt	  málefni	  til	  að	  kynna	  

sér	  því	  þetta	  er	  málefni	  sem	  hefur	  verið	  lengi	  uppi	  og	  því	  miður	  er	  erfitt	  að	  uppræta.	  Langaði	  

mig	  því	  að	  setjast	  niður,	  skoða	  efnið	  og	  kynna	  mér	  það	  vel.	  	   	  

2 Kynferðislegt	  ofbeldi	   

2.1 Skilgreining	  

Kynferðislegt	  ofbeldi	  var	  ekki	  viðurkennt	  meðal	  fagfólks,	  almennings	  og	  stjórnmálamanna	  á	  

Vesturlöndum	   sem	   félagslegt	   vandamál	   sem	   hefur	   alvarlegar	   afleiðingar	   fyrr	   en	   á	   20.	   öld.	  

Lagalegar	  skilgreiningar	  á	  kynferðislegu	  ofbeldi	  gegn	  börnum	  eru	  mismunandi	  eftir	   löndum	  

og	   getur	   því	   verið	   erfitt	   að	   samræma	   skilgreiningarnar.	   Þess	   vegna	   er	   fagfólk	   ekki	   alveg	  

sammála	   um	   hvaða	   skilgreiningu	   sé	   best	   að	   nota.	   Skilgreiningar	   á	   ofbeldi	   gegn	   börnum	  

virðast	   fara	   að	   einhverju	   leyti	   eftir	   því	   hver	   félagsleg	   og	   siðferðileg	   gildi	   og	   viðmið	  

samfélagsins	  eru	  (Bryndís	  Björg	  Ásgerisdóttir,	  2011).	  

Birtingarmyndir	   kynferðislegs	   ofbeldis	   eru	   margar.	   Kynferðisleg	   áreitni,	   nauðgun,	  

barnaklám,	   vændi	   og	   sifjaspell	   falla	   allar	   undir	   flokkinn	   kynferðislegt	   ofbeldi.	   Það	   er	  

sammerkt	  með	  gerendum	  að	  þeir	   telja	   sínar	  þarfir	  vera	  mikilvægari	  en	  þarfir	  þolandans.	  Á	  

meðan	   gerandinn	   finnur	   fyrir	   yfirráðum,	   þá	   getur	   þolandinn	   upplifað	   skömm,	   hræðslu,	  

sársauka,	  einmanaleika,	  niðurlægingu,	  sekt	  og	  algjört	  vald-‐	  og	  varnarleysi	  (Lovísa	  Arnardóttir,	  

2013).	  	  

Algengasta	   skilgreiningin	   á	   kynferðislegu	   ofbeldi	   gegn	   barni	   er	   að	   um	   sé	   að	   ræða	  

kynferðislega	  athöfn,	  kynferðisleg	  orð	  eða	  að	  kynferðislegar	  myndir	  sem	  sé	  beitt	  gegn	  barni	  

sem	   líklegt	   er	   að	   valdi	   því	   skaða.	   Gengur	   ofbeldið	   út	   á	   það	   að	   gerandinn	   lítillækkar	   eða	  

auðmýkir	   þolandann,	   ræður	   yfir	   honum	  og	   skeytir	   ekki	   um	   vilja	   eða	   líðan	   hans	   (Ólöf	   Ásta	  

Farestvelt	  og	  Þorbjörg	  Sveinsdóttir,	  2013).	  Kynferðislegt	  ofbeldi	  gegn	  börnum	  felur	  þannig	  í	  

sér	   kynferðislegar	   athafnir	   gagnvart	   barni	   sem	   eru	   notaðar	   í	   þeim	   tilgangi	   að	   veita	  

fullorðnum	   einstaklingi	   kynferðislega	   örvun	   (Cynthia	   Crosson	   –	   Tower,	   2010;	   Freydís	   Jóna	  

Freysteinsdóttir,	   2005).	   Barn	   er	   ekki	   nógu	   þroskað	   til	   þess	   að	   skilja	   þessar	   aðstæður	   og	  

athafnir.	  Börn	  geta	  því	  ekki	  vegna	  aldurs	  og	  þroska	  sagt	  til	  um	  það	  hvort	  þau	  vilji	  eða	  vilji	  ekki	  

taka	  þátt	  í	  þessum	  athöfnum.	  Börn	  eru	  því	  aldrei	  í	  aðstöðu	  til	  þess	  að	  geta	  veitt	  sitt	  samþykki	  

þegar	  um	  er	   að	   ræða	  kynferðisofbeldi	   (Hrefna	  Friðriksdóttir,	   1999;	  Ólöf	  Ásta	   Farestveit	  og	  

Þorbjörg	  Sveinsdóttir,	  2013).	  	  

Alþjóðaheilbrigðisstofnunin	   eða	   World	   Health	   Organisation,	   WHO,	   skilgreinir	  

kynferðislegt	   ofbeldi	   sem	   þátttöku	   barns	   í	   kynlífsathöfn	   sem	   barnið	   skilur	   ekki	   eða	  

samþykkir,	  þar	  sem	  barnið	  hefur	  ekki	  þroska	  til	  þess.	  Auk	  þess	  brýtur	  athöfnin	  í	  bága	  við	  lög	  

og	  er	  ekki	   samfélagslega	   samþykkt.	  Barn	  getur	   verið	   kynferðislega	  misnotað	  af	   fullorðnum	  

einstaklingi	   eða	   öðru	   barni	   ef	   hitt	   barnið	   er	   eldra	   og	   þroskaðra.	   Eldri	   börnin	   eru	   í	  

ábyrgðarstöðu	   gagnvart	   yngra	   barninu	   og	   hætt	   er	   við	   því	   að	   fórnarlambið	   treysti	   þeim	  

(Butchart,	  Harvey,	  Mian	  og	  Furniss,	  2006).	  

Skilgreining	   forvarnarverkefnisins	   Blátt	   áfram	   á	   kynferðislegu	   ofbeldi	   felur	   í	   sér	  

kynferðisathöfn	  á	  milli	   fullorðins	  einstaklings	  og	  ólögráða	  einstaklings.	   Jafnframt	  getur	  það	  

verið	  á	  milli	  tveggja	  einstaklinga	  sem	  eru	  ólögráða	  þar	  sem	  annar	  aðilinn	  hefur	  ákveðið	  vald	  

yfir	   hinum	   einstaklingnum.	   Ef	   einstaklingur	   sem	   er	   fullorðinn	   eða	   barn	   sem	   er	   eldra	   en	  

þolandinn	   sannfærir,	   þvingar,	   hvetur	   eða	   neyðir	   barn	   til	   þess	   að	   taka	   þátt	   í	   kynferðislegri	  

athöfn	  á	  einhvern	  hátt	  þá	  er	  um	  kynferðislegt	  ofbeldi	  að	   ræða.	  Kynferðislegt	  ofbeldi	  getur	  

verið	   ástand	   sem	   varir	   í	  mánuði	   eða	   ár.	   Jafnframt	   getur	   þetta	   verið	   aðeins	   einn	   einstakur	  

atburður	  (Blátt	  áfram,	  e.d.).	  	  

Barnaverndaryfirvöld	  á	   Íslandi	  notast	  við	  skilgreiningar-‐	  og	  flokkunarkerfi	  sem	  var	  gefið	  

út	   af	  Barnaverndarstofu.	  Kynferðisofbeldi	   gegn	  börnum	  er	   skilgreint	   í	   því	   sem	  kynferðisleg	  

athöfn	  með	  barni	  eða	  gagnvart	  barni	  sem	  er	  innan	  15	  ára	  aldurs,	  án	  eða	  með	  vilja	  þess.	  Ekki	  

þarf	  að	  vera	  um	  snertingu	  að	  ræða.	  Klúr	  orð,	  rafræn	  skilaboð	  og	  þess	  háttar	  sem	  fela	   í	  sér	  

kynferðislega	   áreitni	   falla	   einnig	   undir	   kynferðislegt	   ofbeldi	   (Freydís	   Jóna	   Freysteinsdóttir,	  

2012).	  

Kynferðisofbeldi	  gegn	  börnum	  er	  flokkað	  í	  stig	  eftir	  alvarleika.	  Gerður	  er	  greinarmunur	  á	  

því	   hvort	   brotin	   fela	   í	   sér	   beina	   snertingu	   eða	   einkennast	   af	   annars	   konar	   kynferðislegri	  

áreitni	  (Freydís	  Jóna	  Freysteinsdóttir,	  e.d.;	  Lovísa	  Arnardóttir,	  2013).	  

Samkvæmt	   skilgreingar-‐	   og	   flokkunarkerfi	   sem	   gefið	   var	   út	   af	   Barnaverndarstofu	   er	  

alvarleikastigunum	  skipt	  í	  þrjú	  stig	  (Freydís	  Jóna	  Freysteinsdóttir,	  e.d.):	  

1.	   stigið	   er	   alvarlegasta	   stigið.	   Undir	   það	   falla	   munnmök	   við	   barn	   eða	   að	   barn	   veiti	  

munnmök.	  Samfarir	  við	  barn	  bæði	  í	  leggöng	  og	  í	  endaþarm	  falla	  í	  þennan	  flokk.	  

2.	  stigið	  er	  þukl	  innan	  klæða	  og	  nálægt	  kynfærum	  barns.	  Einnig	  ef	  barn	  er	  látið	  þukla	  eða	  

káfa	  innan	  klæða	  á	  gerandanum.	  	  

3.	  stigið	  er	  vægasta	  stigið.	  Í	  því	  felast	  ýmsar	  vægari	  kynferðisofbeldisathafnir.	  Til	  dæmis	  

að	  aðili	   sýnir	  barni	  kynfæri	  sín.	  Barn	  er	   látið	  horfa	  á	  athöfn	  sem	  er	  kynferðisleg.	  Það	  getur	  

einnig	   falið	   í	   sér	   að	   gerandinn	   horfir	   á	   kynfæri	   barns,	   þegar	   það	   er	   nakið	   eða	   fáklætt.	  

Jafnframt	   fellur	  þukl	  og	   káf	   á	  barni	  utan	  klæða	  á	   kynfærum	  þess	  og	   svæðum	   í	   kring	  undir	  

þetta	  stig.	  Barn	  getur	  verið	  látið	  þukla	  og	  káfa	  á	  gerandanum	  á	  svæðum	  í	  kring	  um	  kynfæri	  

og	  á	  þeim.	  Myndir	  sem	  teknar	  eru	  af	  barni	   í	  þeim	  tilgangi	  að	  örva	  gerandann	  kynferðislega	  

falla	   einnig	   í	   þennan	   flokk.	   Einnig	   að	   sýna	   barni	   klámefni,	   til	   dæmis	   klámblöð	   eða	  

klámmyndir.	  Óviðeigandi	  brandarar	  sagðir	  í	  návíst	  barns	  tilheyra	  þessum	  flokki.	  Jafnframt	  að	  

senda	  barni	  klámfengin	  smáskilaboð.	  

Rannsókn	  var	  gerð	  á	  vegum	  Barnahúss	  og	  Barnaverndarstofu.	  Viðtöl	  voru	  tekin	  við	  börn	  í	  

Barnahúsi.	   Komst	   höfundur	   rannsóknarinnar	   að	   þeirri	   niðurstöðu	   að	   hægt	   væri	   að	   flokka	  

brotin	  í	  fimm	  alvarleikastig.	  Fyrsta	  stigið	  er	  vægast	  og	  fimmta	  alvarlegast	  (Lovísa	  Arnardóttir,	  

2013):	  

1.	  alvarleikastig:	  Kynferðislegt	  orðbragð,	  tilraunir	  til	  þess	  að	  kyssa	  barn	  og	  þukl	  á	  líkama	  

utan	  klæða.	  

2.	  alvarleikastig:	  Á	  þessu	  stigi	  getur	  gerandinn	  farið	  að	  sýna	  börnum	  kynfæri	  sín,	  horft	  á	  

barn	  sem	  er	  nakið,	  snert	  kynfæri	  barns	  utanklæða	  og	  fróað	  sér	  fyrir	  framan	  barn.	  	  

3.	   alvarleikastig:	   Snerting	   innan	   klæða	   á	   barni,	   kynfæri	   og/eða	   brjóst	   eru	   snert.	  

Gerandinn	  lætur	  barn	  fróa	  sér	  eða	  gerandinn	  fróar	  barni.	  

4.	  alvarleikastig:	  Tilraun	  til	  að	  setja	  fingur,	  hlut	  eða	  getnaðarlim	  í	  kynfæri	  eða	  leggöng	  á	  

barni.	  Tilraun	  til	  þess	  að	  setja	  getnaðarlim	  í	  munn	  barns.	  Fingri	  eða	  hlut	  þrýst	   inn	  í	  kynfæri	  

eða	  endaþarm.	  Munnmök	  við	  barn	  eða	  barn	  látið	  hafa	  munnmök	  við	  gerandann.	  

5.	  alvarleikastig:	  Fullt	  samræði	  í	  leggöng	  eða	  endaþarm	  á	  barni.	  

Gögn	   frá	   Barnahúsi	   leiddu	   í	   ljós	   að	   flest	   brot	   á	   börnum	   frá	   árunum	   2001-‐2012	   hér	   á	  

Íslandi	  voru	  á	  4.	  –	  5.	  alvarleikastigi	  (Lovísa	  Arnardóttir,	  2013).	  

2.2 Tíðni	  

Niðurstöður	  rannsókna	  sem	  hafa	  verið	  gerðar	  á	  tíðni	  kynferðislegrar	  misnotkunar	  á	  börnum	  

eru	  mismunandi.	  Að	  bera	  þær	  saman	  er	  erfitt	  því	  aðferðafræðileg	  atriði	  og	  skilgreiningarnar	  

á	  kynferðislegu	  ofbeldi	  eru	  ekki	  með	  sama	  hætti	   (Bryndís	  Björk	  Ásgeirsdóttir,	  2011;	  Hrefna	  

Ólafsdóttir,	  2011).	  Rannsókn	  sem	  gerð	  var	  árið	  1992	  af	  Finkelhor	  í	  21	  landi	  benti	  til	  þess	  að	  

kynferðislegt	   ofbeldi	   gegn	   börnum	  ætti	   sér	   stað	   gagnvart	   7%	   -‐	   36%	   stúlkna	   og	   3%	   -‐	   29%	  

drengja	  (Hrefna	  Ólafsdóttir,	  2011).	  Rannsóknir	  sýna	  hins	  vegar	  einnig	  	  að	  um	  það	  bil	  20%	  af	  

konum	  og	  5	  -‐	  10%	  af	  karlmönnum	  um	  allan	  heim	  hafa	  orðið	  fyrir	  kynferðislegri	  misnotkun	  í	  

æsku.	   Almennt	   eru	   stelpur	   í	   meiri	   hættu	   en	   strákar	   að	   verða	   fyrir	   kynferðislegu	   ofbeldi	  

(Butchart,	   Harvey,	   Mian	   og	   Furniss,	   2006;	   Hrefna	   Ólafsdóttir,	   2011).	   Margir	   sérfræðingar	  

trúa	  því	  að	  strákar	  verði	  oftar	  fyrir	  kynferðislegu	  ofbeldi	  en	  rannsóknir	  sýna,	  vegna	  þess	  að	  

talið	  er	  að	  karlmenn	  séu	  ólíklegri	  en	  konur	  að	   tilkynna	  verknaðinn	   (Miller-‐Perrin	  og	  Perrin,	  

2007).	  

Hrefna	   Ólafsdóttir	   (2011)	   gerði	   rannsókn	   árið	   2000	   -‐	   2001	   sem	   var	   fyrsta	  

faraldsfræðilega	   rannsóknin	  á	  kynferðislegri	  misnotkun	  á	  börnum.	  Var	  hún	  að	  varpa	   ljósi	  á	  

tíðni	  og	  eðli	  kynferðislegrar	  misnotkunar	  á	  börnum	  hér	  á	  landi.	  Sendi	  hún	  í	  pósti	  rannsókn	  til	  

1500	   manns,	   slembiúrtaks	   fólks	   á	   aldrinum	   18	   -‐	   60	   ára.	   Samkvæmt	   niðurstöðum	  

rannsóknarinnar	  kom	  í	  ljós	  að	  17%	  eða	  122	  einstaklingar	  höfðu	  mátt	  þola	  misnotkun	  og	  voru	  

stúlkur	  þrettán	  ára	  og	  yngri	  í	  meirihluta.	  Af	  þessum	  voru	  24	  drengir	  eða	  20%	  og	  98	  stúlkur,	  

80%.	   Í	   flestum	   af	   þessum	   tilvikum	   var	   um	   grófa	   eða	  mjög	   grófa	  misnotkun	   að	   ræða.	   Átti	  

misnotkunin	   sér	   stað	   oftar	   en	   einu	   sinni	   og	   stóð	   í	   eitt	   ár	   í	   rúmlega	   helmingi	   tilvikanna.	  

Gerendurnir	  voru	  karlmenn	  á	  aldrinum	  15	  ára	  og	  eldri.	  Og	  voru	  þetta	  flestir	  sem	  þolendurnir	  

þekktu.	  Hlutfallslega	  séð	  út	   frá	  kynjaskiptingu	  kemur	  það	  út	  að	  23%	  stúlkna	  og	  8%	  drengja	  

hafa	  orðið	  fyrir	  kynferðislegu	  ofbeldi	  fyrir	  18	  ára	  aldur.	  Er	  hlutfallið	  milli	  kynjanna	  er	  1:3.	  

Samkvæmt	  gögnum	  frá	  Barnaverndarstofu	  hafa	  tilkynningar	  um	  kynferðisbrot	  gagnvart	  

börnum	  aukist	  frá	  árinu	  2004	  til	  2011.	  Árið	  2004	  voru	  250	  tilkynningar	  en	  mikil	  aukning	  varð	  

árið	  2011,	  þá	  voru	  tilkynningarnar	  461.	  Þarf	  ekki	  að	  vera	  að	  það	  sé	  aukning	   í	  kynferðislegu	  

ofbeldi	  heldur	  getur	  verið	  að	  samfélagið	  sé	  meira	  meðvitað	  um	  kynferðislegt	  ofbeldi	  en	  það	  

var	  áður	  fyrr.	  Fólk	  veit	  hvernig	  það	  á	  að	  bregðast	  við	  þegar	  það	  hefur	  vitneskju	  um	  ofbeldi	  

gagnvart	  barni	  og	  tilkynnir	  það	  mögulega	  frekar	  (Lovísa	  Arnardóttir,	  2013).	  

UNICEF	  á	  Íslandi	  sóttist	  eftir	  árið	  2012	  að	  rannsaka	  og	  greina	  spurningalista	  sem	  lagður	  

var	   fyrir	  börn	   í	  9.	  –	  10.	  bekk.	  Rannsóknin	  hét	  Ungt	   fólk	  2012.	  Þátttakendurnir	  voru	  11.222	  

unglingar	   um	   allt	   land.	   Svarhlutfallið	   var	   86%.	   Í	   spurningalistanum	   voru	   spurningar	   um	  

reynslu	   þeirra	   af	   ofbeldi.	   Var	   verið	   að	   rannsaka	   hvort	   tengsl	   væru	   á	   milli	   kynferðislegs	  

ofbeldis,	   ýmissar	   áhættuhegðunar	   og	   vanlíðunar	   hjá	   báðum	   kynjum.	   Þessi	   gögn	   bentu	   til	  

þess	   að	   dregið	   hafi	   úr	   tíðni	   kynferðislegs	   ofbeldis	   hjá	   báðum	   kynjum.	   Lækkaði	   tíðni	  

kynferðisofbeldis	   gagnvart	   stúlkum	   úr	   6.5%	   í	   4%	   á	   árunum	   2006	   -‐	   2012	   og	   hjá	   strákum	  

lækkaði	  hún	  úr	  2.2%	  í	  1.4%.	  Það	  sem	  þarf	  að	  hafa	  í	  huga	  er	  að	  breytingar	  á	  milli	  kannana	  geta	  

verið	   eðlilegar	   og	   má	   því	   flokka	   þetta	   undir	   tilviljanakenndar	   sveiflur.	   Best	   væri	   að	   gera	  



	  12	  

árlega	   könnun	   til	   þess	   að	   fylgast	  með	   tíðni	   kynferðislegs	  ofbeldis	   gegn	  börnum	   til	   þess	   að	  

geta	  útilokað	  svona	  sveiflur	  (Lovísa	  Arnardóttir,	  2013).	  

2.3 Þolendur	  

Börn	   á	   öllum	   aldri,	   með	   mismunandi	   menningarbakgrunn	   og	   sem	   eru	   í	   mismunandi	  

samfélagslegri	   stöðu	   geta	   orðið	   þolendur	   kynferðisofbeldis	   (Modelli,	   Galvão	   og	   Pratesi,	  

2012).	  Flestar	  rannsóknir	  hafa	  sýnt	  að	  börn	  á	  aldrinum	  níu	  til	  ellefu	  ára	  eru	  líklegri	  þolendur	  

kynferðislegs	   ofbeldis	   (Miller-‐Perrin	   og	   Perrin,	   2007).	  Og	   stelpur	   eru	   í	   meirihluti	   þolenda	  

(Hrefna	  Ólafsdóttir,	  2011).	  Getur	  það	  verið	  vegna	  þess	  að	  mjög	  ung	  börn	  eru	  ólíklegri	  til	  að	  

tilkynna	  um	  slíkt	  ofbeldi	  eða	  geta	  það	  ekki	  á	  sama	  hátt	  og	  eldri	  börn	  (Miller-‐Perrin	  og	  Perrin,	  

2007).	  Möguleiki	  er	  að	  ung	  börn	  séu	  ekki	  nógu	  þroskuð	  eða	  ekki	  komin	  á	  það	  stig	  í	  þroska	  að	  

þau	  geti	   tjáð	   sig	   almenninga.	   Þau	  eru	  ekki	   komin	  með	  orðaforða	   yfir	   það	   sem	  gerist,	   geta	  

ekki	  gefið	  nafn	  yfir	  það	  eða	   lýst	  ofbeldinu.	  Börn	  á	   leikskólaaldri	  eru	  því	   líklegri	   til	  að	  tjá	  sig	  

óvart	  um	  ofbeldið	  með	  hegðun	  sinni	  en	  eldri	  börn	  (Esposito,	  2014).	  	  

Líklegast	  er	  að	  brotið	  sé	  á	  barni	  á	  heimili	  gerandans	  eða	  þolandans	  eða	  á	  sameiginlegu	  

heimili	   þeirra.	   Því	   yngra	   sem	   barnið	   er	   því	   líklegra	   er	   að	   gerandinn	   sé	   tengdur	   barninu	   í	  

gegnum	  fjölskyldu	  (Lovísa	  Arnardóttir,	  2013).	   Innan	  fjölskyldunnar	  er	   líklegra	  að	  feður	  beiti	  

kynferðislegu	  ofbeldi	  en	  mæður	  og	  þá	  sérstaklega	  stjúpfeður	  (Miller-‐Perrin	  og	  Perrin,	  2007).	   

2.4 Afleiðingar	  

Börn	  sem	  orðið	  hafa	  fyrir	  kynferðislegu	  ofbeldi	  sýna	  oft	  sömu	  eða	  mjög	  svipuð	  einkenni	  og	  

börn	  sem	  hafa	  orðið	  fyrir	  einhverju	  öðru	  ofbeldi.	  Getur	  því	  verið	  erfitt	  að	  greina	  hvort	  barn	  

hefur	   verið	   beitt	   kynferðisofbeldi	   eða	   ekki.	   Þegar	   barn	   fer	   að	   sýna	   óeðlilega	   kynferðislega	  

hegðun	  er	  það	  sterkari	  vísbending	  um	  að	  það	  hafi	  verið	  beitt	  kynferðislegu	  ofbeldi	  (Ólöf	  Ásta	  

Farestveit	  og	  Þorbjörg	  Sveinsdóttir,	  2013).	  Afleiðingar	  kynferðislegs	  ofbeldis	  geta	  bæði	  verið	  

andlegar	  og	  líkamlegar.	  Líkamlegu	  afleiðingarnar	  gróa	  með	  tímanum	  en	  andlegu	  afleiðingar	  

geta	  varað	  mun	  lengur	  (Johnson,	  2004	  ).	  

Benda	  rannsóknir	  til	  þess	  að	  börn	  sem	  hafa	  verið	  beitt	  kynferðislegu	  ofbeldi	  séu	  líklegri	  

en	  önnur	  börn	  til	  að	  þjást	  af	  hegðunarvandamálum	  og	  tilfinningalegum	  vandamálum.	  Andleg	  

vanlíðan	  eins	  og	  þunglyndi,	   reiði	  og	   kvíði	  og	  óskýranleg	   líkamleg	   vanlíðan	  eru	  oft	   einkenni	  

kynferðislegt	  ofbeldis	  (Bryndís	  Björk	  Ásgerisdóttir,	  2011).	  Sumar	  rannsóknir	  benda	  til	  þess	  að	  

það	  sé	  meiri	  hætta	  á	  að	  þau	  börn	  sem	  hafa	  orðið	  fyrir	  ofbeldi	  leiðist	  út	  í	  vímuefnaneyslu,	  að	  

þau	   beiti	   ofbeldi,	   fremji	   afbrot	   og	   stundi	   vændi	   (Lovísa	   Arnardóttir,	   2013;	   Ólöf	   Ásta	  

Farestveit	  og	  Þorbjörg	  Sveinsdóttir,	  2013).	  Hræðsla	  og	  kvíði	  eru	  algeng	  vandamál	  og	  eru	  þau	  

oft	   skilgreind	   sem	   áfallastreituröskun.	   Áfallastreituröskun	   er	   kvíðaröskun	   sem	   getur	   komið	  

fram	  hjá	  einstaklingum	  þegar	  þeir	  hafa	  orðið	   fyrir	   áfalli.	   Einkennin	   felast	   í	   því	   að	   ítrekaðar	  

endurupplifanir	   eru	   á	   atburðum,	   bæði	   í	   vöku	   og	   í	   draumi.	   Þessir	   einstaklingar	   forðast	  

ákveðnar	  aðstæður	  og	  upplifa	  doða,	  bæði	  tilfinningalegan	  doða	  og	  minnisleysi	  í	  tengslum	  við	  

ákveðna	  atburði.	  Þeir	  geta	  einnig	  sýnt	  ofurnæm	  viðbrögð.	  Sterk	  tengsl	  eru	  á	  milli	   ítrekaðra	  

sjálfsvígshugsana,	  sjálfsvígstilrauna	  og	  sjálfskaðandi	  hegðunar	  annars	  vegar	  og	  þess	  að	  vera	  

þolandi	  kynferðislegs	  ofbeldis	  hins	  vegar	  (Bryndís	  Björk	  Ásgerisdóttir,	  2011).	  	  

Ýmsir	   þættir	   hafa	   áhrif	   á	   afleiðingar	   kynferðisofbeldis	   eins	   og	   aldur	   og	   þroski	   barns,	  

hvaða	  tengsl	  eru	  milli	  gerandans	  og	  barnsins,	  aldursmunur,	  hversu	  lengi	  ofbeldið	  stóð	  yfir	  og	  

hversu	  oft	  það	  gerðist	   (Freydís	   Jóna	  Freysteinsdóttir,	  e.d.;	  Ólöf	  Ásta	  Farestveit	  og	  Þorbjörg	  

Sveinsdóttir,	  2013).	  Einnig	  hversu	  alvarlegt	  ofbeldið	  var.	  Varð	  barnið	  fyrir	  líkamlegu	  ofbeldi	  í	  

kjölfar	   kynferðislegs	   ofbeldis	   og	   hver	   voru	   viðbrögð	   fjölskyldunar	   þegar	   ofbeldið	  

uppgötvaðist	  (Ólöf	  Ásta	  Farestveit	  og	  Þorbjörg	  Sveinsdóttir,	  2013).	  	   	  

3 Kenningar	  
Það	  eru	  til	  nokkrar	  kenningar	  um	  kynferðislegt	  ofbeldi	  gegn	  börnum.	  Hér	  fyrir	  neðan	  verður	  

fjallað	   um	   tvær	   þeirra,	   fjölskyldukerfiskenningu	   og	   feðraveldi.	   Fjallar	  

fjölskyldukerfiskenningin	   um	   fjölskylduna	  og	  þau	   tengsl	   og	   hlutverk	   sem	  eru	   innan	  hennar	  

(Murray,	   2006).	   Ferðaveldið	   fjallar	   um	   það	   misrétti	   sem	   konur	   og	   börn	   upplifa	   af	   hálfu	  

karlmanna	  (Miller-‐Perrin	  og	  Perrin,	  2007). 

3.1 Fjölskyldukerfiskenning	  (e.	  family	  systems	  theory)	  	  

Fjölskyldukerfiskenningin	   er	   stundum	   kölluð	   fjölskyldutilfinninglegkenningin.	   Veitir	   hún	  

alhliða	  ramma	  um	  það	  að	  skilja	  hvernig	  tilfinningaleg	  tengsl	  innan	  fjölskyldunnar	  hafa	  áhrif	  á	  

fólk	   í	   gegnum	   þeirra	   líf.	   Síðan	   kenningin	   var	   kynnt	   á	   sjötta	   áratugnum	   hefur	   hún	   verið	  

áhrifamikil	   og	   er	   víða	   nýtt	   sem	   kenning	   um	   fjölskyldumat	   og	   íhlutun.	   Er	   hún	   ein	   af	   þeim	  

kenningum	  sem	  þjónar	  sem	  grunnur	  fyrir	  hjónabands-‐	  og	  fjölskylduráðgjöf.	  En	  þessi	  kenning	  

hefur	  jafnframt	  verið	  gagnrýnd	  og	  er	  þetta	  umdeild	  kenning	  (Murray,	  2006).	  	  

Þessi	   kenning	   er	   byggð	   á	   nokkrum	   grunnforsendum	   um	   það	   hvernig	   samböndum	   er	  

háttað	   innan	   fjölskyldunnar.	   Í	   fyrsta	   lagi	   þá	   eru	   samkvæmt	   fjölskyldukerfiskenningunni	  

einstaklingar	   innan	   fjölskyldunnar	  mjög	  nátengdir.	   Leiðir	   það	   til	   þess	   að	  upplifanir	   í	   einum	  

hluta	   kerfisins	   hafa	   áhrif	   á	   alla	   aðra	   hluta	   þess.	   Fræðimenn	   þessarar	   kenningar	   leggja	  

sérstaka	   áherslu	   á	   þau	   þekktu	   áhrif	   sem	   hegðun	   einstaklingsins	   hefur.	   Hringlaga	  

orsakasamband	   er	   mikilvægt	   hugtak	   innan	   fjölskyldukerfiskenningarinnar.	   Lýsir	   það	   sér	  

þannig	  að	  öll	  hegðun	  er	  niðurstaða	  af	  margskonar	  orsökum.	  Sem	  dæmi	  má	  nefna	  að	  hegðun	  

einstaklings	  hefur	  áhrif	  á	  fjölskylduna	  og	  í	  kjölfarið	  hafa	  áhrifin	  á	  fjölskylduna	  jafnframt	  áhrif	  

á	  einstaklinginn.	  Þess	  vegna	  kallast	  það	  hringlaga	  orsakasamband,	  áhrifin	  fara	  í	  hring.	  Önnur	  

mikilvæg	  forsenda	  innan	  kenningarinar	  er	  mikilvægi	  samskipta	  innan	  fjölskyldunnar	  og	  á	  milli	  

kynslóða.	   Það	   að	   hafa	   taumhald	   á	   fjölskyldueiningunni	   með	   endurgjöf,	   upplýsingum	   og	  

óbeinum	  og	  beinum	  reglum	  er	  einnig	  mikilvægt.	  Að	  auki	  er	  reynt	  að	  forðast	  að	  merkja	  eða	  

stimpla	  hegðun	  sem	  góða	  eða	  slæma	  heldur	  er	  lögð	  áhersla	  á	  að	  rannsaka	  hvernig	  hegðunin	  

þjónar	  fjölskyldukerfinu	  (Murray,	  2006).	  	  

Þar	   sem	  um	  hringlaga	   skýringu	  er	  um	  að	   ræða,	  hefur	   kenningin	   verið	   gagnrýnd	  meðal	  

annars	   fyrir	   það	   að	   karlkyns	   gerandi	   innan	   fjölskyldunnar	   beri	   ekki	   einn	   ábyrgð	   á	  

kynferðislegu	   ofbeldi	   gagnvart	   barni	   heldur	   beri	   móðirinn	   einnig	   ábyrgð	   á	   kynferðislegu	  

ofbeldi	  sem	  barnið	  varð	  fyrir.	  

Nokkrar	  eldri	  fjölskyldukenningar	  leggja	  áherslu	  á	  það	  hvernig	  heðgun	  móðurinnar	  getur	  

á	   einhvern	   hátt	   haft	   áhrif	   á	  misnotkun	   barns.	   Fyrstu	   kenningarnar	   lögðu	   áherslu	   á	   ábyrgð	  

móðurinnar	   á	   kynferðislega	   ofbeldinu	   sem	   barnið	   varð	   fyrir.	   Var	   talið	   að	   móðurinni	   væri	  

kennt	  um	  erfiðleika	  í	  hjónabandinu	  eins	  til	  dæmis	  og	  hún	  að	  stundaði	  ekki	  kynlíf	  með	  maka	  

sínum.	  Var	  þannig	  talið	  að	  ef	  maðurinn	  fékk	  sjaldan	  eða	  aldrei	  kynlíf	  innan	  hjónabandisins	  þá	  

myndi	  það	  auka	  gremju	  eiginmannsins	  og	  leiða	  til	  þess	  að	  hann	  færi	  að	  leita	  kynferðislegrar	  

fullnægingar	   hjá	   öðrum	   fjölskyldumeðlimum.	   Samkvæmt	   öðrum	   eldri	   kenningum	   ber	  

móðirin	  einnig	  ábyrgð	  á	  ofbeldi	   sem	  barn	  verður	   fyrir	   af	   völdum	   föður	  eða	   stjúpföður,	  því	  

hún	  hafi	  ekki	  verndað	  barnið	  gegn	  gerandanum	  (Miller-‐Perrin	  og	  Perrin,	  2007).	  

Aðrir	   fræðimenn	   fjölskyldukenningarinnar	   hafa	   einbeitt	   sér	   að	   þeim	   einkennum	   að	  

fjölskyldan	  sé	  ein	  heild,	  ekki	  einstakir	  fjölskyldumeðlimir.	  Þeir	  sem	  hafa	  einbeitt	  sér	  að	  þessu	  

sjónarhorni	  hafa	  bent	  á	  umtalsverða	  vanhæfni	   innan	   fjölskyldna	  þolenda	  kynferðisofbeldis.	  

Eðli	   vanhæfninnar	  er	  óljós	   vegna	  misvísandi	  niðurstaðna	   í	   rannsóknum.	  Margir	   fræðimenn	  

hafa	   fundið	   að	   þar	   sem	   kynferðislegt	   ofbeldi	   á	   sér	   stað	   í	   fjölskyldum	   séu	   oft	   erfið	   og	  

átakasöm	   sambönd	   innan	   fjölskyldunnar	   eins	   og	   hjónabandserjur,	   slæmt	   samband	   á	   milli	  

foreldra	  og	  barna,	  heimilisofbeldi	  og	  skilnaður.	  Aðrir	   fræðimenn	  hafa	   lagt	  áherslu	  á	  að	  þar	  

sem	   kynferðislegt	   ofbeldi	   sé	   innan	   fjölskyldu	   séu	   meiri	   líkur	   á	   að	   meðlimir	   hennar	   séu	  

óskipulagðir	  og	  að	  það	  skorti	   samheldni	  og	  tengsl	   innan	  fjölskyldunar.	  Skortur	  er	  gjarnan	  á	  

samfélagslegri	  þátttöku	  og	  eru	  þessar	  fjölskyldur	  almennt	  vanhæfari	  en	  fjölskyldur	  þar	  sem	  

ekkert	  ofbeldi	  á	  sér	  stað.	  Algengasti	  vandi	  innan	  fjölskyldu	  þar	  sem	  kynferðislegt	  ofbeldi	  á	  sér	  

stað	  er	  ósveigjanleiki,	  samskiptaerfiðleikar	  og	  skortur	  á	  tilfinningalegri	  nánd	  (Miller-‐Perrin	  og	  

Perrin,	  2007).	  

Feminískir	   fræðimenn	   hafa	   verið	   mest	   áberandi	   í	   að	   gagnrýna	  

fjölskyldukerfiskenninguna,	   sérstaklega	   þegar	   hún	   á	   við	   um	   ofbeldi	   innan	   fjölskyldunnar.	  

Feminístar	  hafa	  gagnrýnt	  nokkur	  mikilvæg	  atriði	  í	  fjölskyldukerfiskenningunni.	  Má	  þar	  nefna	  

mikilvægi	   á	   valdahlutföllum	   innan	   fjölskyldunnar	   og	   að	   taka	   ekki	   afstöðu	   varðandi	   ofbeldi	  

innan	  fjölskyldunar	  þar	  sem	  engum	  er	  kennt	  um	  ofbeldið.	  Gagnrýnendur	  hafa	  haldið	  því	  fram	  

að	   ef	   ekki	   er	   tekið	   á	   valdahlutfallinu,	   sé	   verið	   að	   stuðla	   að	   því	   að	   hver	   meðlimur	   innan	  

fjölskyldu	   sem	   verður	   fyrir	   ofbeldi	   deili	   ábyrgð	   á	   því.	   Að	   auki	   vilja	   gagnrýnendur	   halda	   því	  

fram	   að	   ef	   áhersla	   sé	   lögð	   á	   samskipti	   innan	   ofbeldisfullra	   fjölskyldna,	   sé	   óbeint	   verið	   að	  

kenna	   fórnalambinu	   um	   ofbeldisfulla	   hegðun	   gerandans.	   Feminísk	   gagnrýni	   felur	   í	   sér	   að	  

aðferð	   fjölskyldukerfiskenningarinar	   við	   að	   meðhöndla	   gerendur	   heimilsofbeldis	   dragi	   úr	  

ábyrgð	  gerandans.	  Verið	  sé	  að	  veita	  gerandanum	  afsökun	  fyrir	  ofbeldinu	  (Murray,	  2006).	  	  

3.2 Feðraveldi	  (e.	  patriarchy)	  

Kvenréttindamaðurinn	   John	   Stuart	   Mills	   (1806-‐1873)	   skrifaði	   að	   yfirráð	   karla	   yfir	   konum	  

væru	  rótgrónasta	  yfirráðakerfi	  sem	  sögur	  hafa	  sagt	  frá.	  Bar	  hann	  það	  saman	  við	  þrælahald.	  

Voru	  markmið	  Mills	  að	   ,,koma	  á	   fullkomnum	   jöfnuði	  milli	   kynjanna	  þannig	  að	  hvorugt	  hafi	  

nokkur	  forréttindi	  eða	  völd	  umfram	  hitt	  og	  hvorugt	  verði	  með	  lögum	  útilokað	  frá	  því	  sem	  hitt	  

hefur”	  (Mills,	  bls	  69,	  1997).	  

Hafa	   fræðimenn	   sett	   fram	   kenningar	   og	   hugmyndir	   í	   áranna	   rás	   um	   tengsl	   kynjanna.	  

Walby	   (1990),	   breskur	   félagsfræðingur	   var	   einn	   af	   þeim.	   Talar	   hún	   um	   feðrakerfi	   (e.	  

patriarchy)	  og	  skilgreinir	  hún	  þá	  kenningu	  sem	  ,,félagslegt	  yfirráðakerfi	  þar	  sem	  karlar	  njóta	  

góðs	  af	   kerfisbundinni	  undirskipun	  kvenna”	   (Þorgerður	  Einarsdóttir,	  bls	  445,	  2006).	  Weber	  

hélt	   því	   fram	   að	   karlmenn	   réðu	   samfélaginu	   í	   gegnum	   þeirra	   stöðu	   sem	   húsbændur	   á	  

heimilum	  þeirra	  (Walby,	  1997).	  

Walby	   fannst	  mikilvægt	   að	   fjalla	   um	   feðrakerfið	   sem	   félagslegt	   og	   kerfislegt	  mynstur.	  

Feðrakerfið	   þrífst	   ekki	   í	   tómarúmi,	   heldur	   er	   það	   samofið	   við	   önnur	   valdakerfi	   eins	   og	  

kynþáttakúgun	   og	   stéttaskiptingu.	   Hægt	   er	   að	   segja	   að	   miklar	   breytingar	   hafa	   orðið	  

síðastliðin	  100	  ár	  en	  breytingarnar	  snúa	  aðallega	  að	  því	  að	  aðalþungi	  yfirráðanna	  hefur	  færst	  

til	  þess	  opinbera	  frá	  einkasviðinu.	  Talar	  Walby	  um	  þessi	  tvö	  kerfi,	  kynjakerfi	  einkasviðsins	  og	  

kynjakerfi	   opinbera	   sviðsins.	   Í	   kynjakerfi	   einkasviðsins	   voru	   konur	   alltaf	   útilokaðar	   frá	   allri	  

opinberri	  þáttöku.	  Þær	  höfðu	  engin	  réttindi,	  borgaraleg	  eða	  pólitísk.	  Kynjakerfið	  er	  borið	  upp	  

af	   sex	   meginsviðum,	   fjölskyldu/heimili,	   ofbeldi,	   ríkisvaldi,	   kynverund,	   atvinnulífi	   og	  

menningu.	   Er	   gert	   ráð	   fyrir	   því	   að	   kynjakerfið	   liggi	   djúpt	   í	   félagslegum	   grunngerðum	   sem	  

bornar	   eru	   af	   samskiptatengslum	   og	   margvíslegum	   félagslegum	   athöfnum	   (Þorgerður	  

Einarsdóttir,	  2006).	  	  

Ein	  tilgáta	  um	  kynferðislega	  misnotkun	  samkvæmt	  feðraveldiskenningunni	  er	  að	  hún	  eigi	  

sér	  stað	  vegna	  vandamála	  sem	  stafi	  af	  sögulegum	  ójöfnuði	  eða	  misrétti	  milli	  karla	  og	  kvenna.	  

Börn	  og	  konur	  deila	  misréttinu,	  eru	  í	  minnihlutastöðu	  og	  af	  þeirri	  ástæðu	  hafa	  börn	  jafnt	  sem	  

og	  konur	  sögulega	  sætt	  kynferðislegu	  ofbeldi	  af	  hálfu	  karla	  (Miller-‐Perrin	  og	  Perrin,	  2007).	   

Hefur	   verið	   haldið	   því	   fram	   að	   uppspretta	   yfirráðakerfisins	   sé	   kynferði	   kvenna	   og	  

kynverund.	   Sögulega	   hefur	   þróunin	   verið	   allt	   frá	   því	   að	   það	   	   hafi	   verið	   mikil	   stjórnun	   á	  

kynferði	  kvenna	   í	  að	  verða	  umtalsvert	  kynfrelsi	  meðal	  þeirra.	  Var	   reynt	  að	   takmarka	  kynlíf	  

kvenna	  við	  hjónabönd	  og	   skírlífi	   fyrir	  hjónabönd	  var	   skilyrði	   fyrir	   konur.	  Hafa	  hömlur	  verið	  

losaðar	   varðandi	   kynlíf	   kvenna,	   með	   bættum	   getnaðarvörnum,	   frjálsari	   fóstureyðingu	   og	  

skilnaðarlöggjöf.	  Hefur	  þessi	  þróun	  verið	  tvíbent	  fyrir	  konur.	  Þær	  eru	  hvattar	  til	  kynlífs	  í	  dag,	  

bæði	  utan	  sem	  og	  innan	  hjónabands.	  En	  klámiðnaðurinn	  hefur	  gert	  út	  á	  hlutgervingu	  kvenna	  

og	  kvenfyrirlitningu.	  Nauðgunarþemu	  og	  barnaklám	  hafa	  færst	  í	  vöxt	  (Þorgerður	  Einarsdóttir,	  

2006).	  	   	  

4 Réttindi	  barnsins	  

4.1 Almenn	  hegningarlög	  nr.	  19/1940	  

Í	   kafla	   XXII	   í	   almennum	   hegningarlögum	   nr.	   19/1940	   og	   breytingar	   á	   kynferðisbrotakafla	  

hegningarlaga	  með	  lögum	  nr.	  61/2007	  er	  sérstaklega	  fjallað	  um	  kynferðisbrot	  gegn	  börnum.	  

Þegar	   skoðuð	   eru	   kynferðisbrot	   gagnvart	   börnum	   er	   fyrst	   og	   fremst	   vísað	   í	   201.	   gr.,	   um	  

trúnaðarbrotsákvæðið	  og	  202.	  gr.,	  um	  kynferðislegan	  lágmarksaldur	  (Svala	  Ísfeld	  Ólafsdóttir,	  

2011).	   Í	   almennu	   ákvæði	   202.	   gr.	   hegningarlaga	   er	   því	   lýst	   að	   það	   sé	   refsivert	   að	   hafa	  

kynferðismök	   við	   barn	   og	   áreita	   barn	   sem	   er	   15	   ára	   eða	   yngra	   kynferðislega.	   Einnig	   er	  

refsivert	  að	  tæla	  barn	  sem	  er	  yngra	  en	  18	  ára	  til	  samræðis.	  Refsing	  fyrir	  samræði	  eða	  önnur	  

kynferðismök	  við	  barn	  sem	  er	  15	  ára	  	  eða	  yngra	  er	  fangelsivist	  ekki	  skemur	  en	  eitt	  ár	  og	  allt	  

að	  16	  árum	  (Davíð	  Þór	  Björgvinsson,	  2011).	  	  

Í	   ákvæði	   201.	   gr.	   hegningarlaga	   er	   sérstaklega	   fjallað	   um	   tengsl	   gerandans	   við	  

þolandann.	  Ákvæðið	  á	  við	  um	  kynferðismök	  og	  kynferðislega	  áreitni	  geranda	  við	  barn	  yngra	  

en	   18	   ára	   sem	   er	   kjörbarn	   hans,	   fósturbarn,	   stjúpbarn,	   sambúðarbarn	   eða	   tengist	  

gerandanum	   fjölskylduböndum	   í	   beinan	   legg.	   Einnig	   getur	   verið	   um	   barn	   að	   ræða	   sem	  

gerandanum	  hefur	  verið	  treyst	  fyrir	  til	  kennslu	  eða	  uppeldis.	  Skal	  sá	  vera	  dæmdur	  í	  fangelsi	  í	  

allt	  að	  átta	  ár	  en	  ef	  þolandinn	  er	  yngri	  en	  16	  ára	  getur	  verið	  um	  fangelsisvist	  að	  ræða	  í	  allt	  að	  

tólf	  árum.	  Er	  þetta	  ákvæði	  til	  þess	  að	  vernda	  heimilið	  og	  fjölskyldulíf	  fyrir	  atvikum	  sem	  getur	  

raskað	  fjölskylduböndum	  og	  sært	  trúnað	  og	  traust	  barns	  (Davíð	  Þór	  Björgvinsson,	  2011).	  	  

Í	  200.	  gr.	  hegningarlaga	  er	  því	  lýst	  að	  það	  sé	  refsivert	  að	  hafa	  samræði	  eða	  einhver	  önnur	  

kynferðismök	   við	   barn	   sitt	   eða	   annan	   niðja.	   Jafnframt	   að	   önnur	   kynferðisleg	   áreitni	   sé	  

refsiverð.	  Refsing	  við	  slíku	  er	  átta	  ár.	  Það	  er	  sérstaklega	  til	  refsiþyngingar	  ef	  barnið	  er	  yngra	  

en	  16	  ára,	  þá	  hækkar	   refsingin	  upp	   í	   tólf	   ár.	   Ef	  öðru	   kynferðislegu	  áreiti	   gagnvart	  barni	   er	  

beitt	  þá	  er	  refsingin	  allt	  frá	  fjögurra	  ára	  fangelsi	  til	  sex	  ára	  (Davíð	  Þór	  Björgvinsson,	  2011).	  	  

Klám	   er	   sérstaklega	   nefnt	   í	   210.	   gr.	   hegningarlaga.	   Hver	   sem	   hefur	   í	   vörslu	   sinni	   eða	  

flytur	   inn	  bíómyndir,	   ljósmyndir	  eða	  sambærilega	  hluti	  sem	  sýna	  barn	  eða	  börn	  á	  einhvern	  

hátt	  kynferðislegan	  eða	  klámfenginn	  hátt	  skal	  greiða	  sekt	  eða	  sæta	  fangelsisrefsingu	  í	  allt	  að	  

tvö	  ár	  (Davíð	  Þór	  Björgvinsson,	  2011).	  

4.1.1 Breytingar	  á	  kynferðisbrotakafla	  hegningarlaga	  með	  lögum	  nr.	  61/2007	  

Þann	   27.	   mars	   árið	   2007	   voru	   gerðar	   breytingar	   á	   almennum	   hegningarlögum	   vegna	  

kynferðisbrota	  gegn	  börnum	  með	  það	  markmið	   í	  huga	  að	  efla	  og	  styrkja	  réttarstöðu	  barna	  

sem	  eru	  brotaþolar	  (Þingskjal	  1390,	  2006-‐	  2007).	  Jafnframt	  var	  verið	  að	  leita	  eftir	  því	  að	  gera	  

ákvæðið	  nútímalegra	  (Ragnheiður	  Bragadóttir,	  2011).	  	  

Hefur	  ákvæðum	  kynferðisbrotakafla	  hegningarlaganna	  verið	  breytt	  frá	  setningu	  laganna	  

árið	   1940.	   Í	   almennum	   athugasemdum	   í	   greinargerð	   sem	   fylgir	   frumvarpinu	   er	   rætt	   um	  

tilefni	  frumvarpsins.	  Er	  þar	  bent	  á	  að	  umræðan	  í	  samfélaginu	  um	  kynferðisbrot	  sé	  orðin	  mun	  

opinskárri	  en	  áður	  fyrr	  og	  enginn	  efist	   lengur	  um	  hve	  algeng	  og	  skaðleg	  þau	  eru,	  bæði	  fyrir	  

þolandann	  og	  samfélagið	   í	  heild.	  Kom	  fram	  í	  athugasemdunum	  ört	  vaxandi	  gagnrýni	  á	  sum	  

ákvæðin.	   Þóttu	   þau	   ekki	   veita	   brotaþolum	   nægilega	   góða	   réttarvernd	   í	   gömlu	   lögunum.	  

Refsiákvarðanir	   dómstólanna	   höfðu	   jafnframt	   þótt	   of	   vægar,	   sérstaklega	   þegar	   börn	   voru	  

brotaþolendur.	  Tekið	  var	  í	  auknum	  mæli	  tillit	  til	  stöðu	  brotaþola	  og	  stefnt	  að	  því	  að	  tryggja	  

aukna	   réttarvernd.	   Mikilvæga	   breytingu	   þar	   má	   nefna	   að	   hugtakið	   nauðgun	   var	   rýmkað	  

verulega	   frá	   því	   hvernig	   það	   var	   áður.	   Til	   dæmis	   var	   gert	   ráð	   fyrir	   a)	   að	   önnur	  

kynferðisnauðung,	  b)	  misnotkun	  á	  bágulegu	  andlegu	  ástandi	  þolandans	  og	  c)	  að	  þolandi	  gæti	  

ekki	   skilið	   þýðingu	   verknaðarins	   eða	   spornað	   við	   honum	   teljist	   sem	   nauðgun	   (Svala	   Ísfeld	  

Ólafsdóttir,	  2011).	  Áður	  fyrr	  var	  samræði	  gegn	  þolanda	  ekki	  talin	  nauðgun	  ef	  ekki	  var	  beitt	  

ofbeldi	   eða	   hótunum	   um	   ofbeldi	   við	   brotið	   (Ragnheiður	   Bragadóttir,	   2011).	   Samkvæmt	  

þessum	  breytingum	   tekur	   nauðgunarákvæðið	   til	   fleiri	   tilvika	   en	   áður.	   Er	   jafnframt	   talið	   að	  

brot	  sem	  framin	  eru	  gegn	  barni	  sem	  er	  yngra	  en	  18	  ára	  fyrnist	  ekki	  eins	  og	  annars	  var	  þegar	  

skilgreiningar	  nauðgunarhugtaksins	  voru	  óbreyttar	  (Svala	  Ísfeld	  Ólafsdóttir,	  2011).	  	  

Önnur	   nýmæli	   sem	   fram	   komu	   í	   frumvarpinu	   vörðuðu	   aðstæður	   sem	   áttu	   að	   virka	   til	  

þyngingar	  á	  ákvörðun	  um	  refsingar	  fyrir	  nauðgun.	  Ungur	  aldur	  þolandans	  er	  eitt	  þeirra.	  Hefur	  

refsing	  fyrir	  samræði	  og	  önnur	  kynferðismök	  við	  barn	  verið	  þyngd	  og	  eru	  refsimörkin	  núna	  

hin	  sömu	  og	  eru	  fyrir	  nauðgun.	  Refsingin	  er	  fangelsvist	  allt	  frá	  einu	  ári	  og	  í	  allt	  að	  16	  árum.	  

Eins	   og	   fyrr	   hefur	   komið	   fram	   þá	   hefur	   refsiverndin	   verið	   rýmkuð.	   Nær	   núna	   löggjöfin	   til	  

barna	  undir	  15	  ára	  aldri,	  áður	  var	  það	   frá	  börnum	  yngri	  en	  14	  ára	   (Svala	   Ísfeld	  Ólafsdóttir,	  

2011).	  Þannig	  hefur	  kynferðislegi	   lögaldurinn	  verið	  hækkaður	  um	  eitt	  ár.	  Þegar	  talað	  er	  um	  

kynferðislegan	  lögaldur	  er	  átt	  við	  þann	  aldur	  sem	  barn	  getur	  veitt	  gilt	  samþykki	  fyrir	  þátttöku	  

í	  kynlífsathöfnum	  (Davíð	  Þór	  Björgvinsson,	  2011).	  	  

Til	   viðbótar	   var	   fyrningarreglum	   í	   XI.	   kafla	   hegningarlaganna	   breytt,	   sem	   varðar	  

kynferðisbrot	  gegn	  börnum.	  Hin	  alvarlegri	  kynferðisbrot	  gegn	  börnum	  eru	  núna	  ófyrnanleg	  

með	  nýju	  breytingunni.	  Áður	   fyrr	  höfðu	  ófyrnanleg	  brot	  aðeins	  verið	  þau	  sem	  gátu	  varðað	  

ævilangt	   fangelsi,	   eins	   og	   manndráp	   og	   landráð.	   Má	   þá	   nefna	   að	   ævilangt	   fangelsi	   var	  

afnumið	   í	   sambandi	   við	   refsingu	   fyrir	   naugðun	   með	   lögum	   um	   breytingu	   á	  

hegningarlögunum	  (Svala	  Ísfeld	  Ólafsdóttir,	  2011;	  Þingskjal	  20,	  2006-‐2007).	  	  

4.2 Barnaverndarlög	  nr.	  80/2002	  

Markmið	  Barnaverndarlaganna	  eru	  nefnd	   í	   2.	   gr.	   þeirra	  en	  þau	  eiga	  að	   tryggja	  að	  öll	   börn	  

sem	   búa	   við	   	   aðstæður	   sem	   eru	   óviðunandi	   og	   jafnframt	   þau	   börn	   sem	   stofna	   þroska	   og	  

heilsu	  sinni	  í	  hættu	  fái	  þá	  nauðsynlegu	  aðstoð	  sem	  þau	  þurfa	  á	  halda.	  Allir	  einstaklingar	  yngri	  

en	  18	  ára	  eru	  börn	  samkvæmt	  barnaverndarlögum.	  Er	   leitast	  eftir	  því	  að	  ná	  markmiðunum	  

með	  því	  að	  styrkja	  fjölskyldur	  í	  uppeldishlutverkinu	  og	  beita	  þeim	  úrræðum	  sem	  í	  boði	  eru	  til	  

þess	  að	  vernda	  þau	  einstöku	  börn	  þegar	  það	  á	  við.	  Barnaverndarlögin	  taka	  til	  allra	  barna	  sem	  

eru	  á	  yfirráðasvæði	  íslenska	  ríksisins.	  

Samkvæmt	  1.	  gr.	  barnaverndarlaga	  eiga	  öll	  börn	  rétt	  á	  umönnun	  og	  vernd.	  Þau	  eiga	  að	  fá	  

að	   njóta	   réttinda	   sinna	   í	   samræmi	   við	   þroska	   sinn	   og	   aldur.	  Öllum	   foreldrum	  ber	   að	   sýna	  

börnum	   sínum	   nærfærni	   og	   umhyggju.	   Forsjár-‐	   og	   uppeldisskyldum	   við	   börnin	   	   skal	   vera	  

gegnt	   sem	   best	   hentar	   þörfum	   og	   hag	   barnana.	   Foreldrum	   ber	   að	   veita	   börnum	   sínum	  

viðunandi	   uppeldisaðstæður	   og	   ávallt	   gæta	   velfarnaðar	   þeirra.	   Allir	   aðrir	   sem	   koma	   að	  

uppeldinu	  skulu	  sýna	  börnum	  umhyggju	  og	  virðingu.	  	  

Í	  4.	  gr.	  barnaverndarlaga	  eru	  settar	  fram	  meginreglur	  barnverndarstarfs.	  Sú	  mikilvægasta	  

er	  að	  hagsmunir	  barnsins	  séu	  alltaf	  í	  fyrirrúmi,	  taka	  eigi	  tillit	  til	  óska	  barns	  eftir	  því	  sem	  þroski	  

þess	   og	   aldur	   gefa	   tilefni	   til.	   Skal	   barnaverndarstarf	   ávallt	   stuðla	   að	   stöðugleika	   í	   uppvexti	  

barna.	   Leitast	   skal	   við	   að	   eiga	   góða	   samvinnu	   við	   börnin	   og	   við	   foreldrana	   sem	   þau	   hafa	  

afskipti	   af,	   sýna	   þeim	   fyllstu	   virðingu	   og	   nærgætni.	   Gott	   samstarf	   er	   ávallt	   mikilvægt	   við	  

fjölskyldur	  og	  við	  allar	  aðrar	  stofnanir	  sem	  fjalla	  um	  málefni	  barna.	  Samræmi	  og	  jafnræði	  er	  

eitthvað	  sem	  barnaverndaryfirvöld	  skulu	  í	  starfi	  sínu	  og	  öllum	  ákvörðunum	  gæta	  að.	  Mælt	  er	  

með	  meðalhófsreglunni,	  en	  í	  henni	  felst	  að	  barnaverndaryfirvöld	  gæti	  þess	  að	  almenn	  úrræði	  

til	   stuðnings	   fjölskyldunni	   séu	   reynd	  áður	  en	  gripið	  er	   til	   annarra	  þyngri	  úrræða.	  Einnig	   að	  

ávallt	  sé	  reynt	  að	  beita	  einungis	  vægustu	  ráðstöfunum	  til	  þess	  að	  ná	  þeim	  markmiðum	  sem	  

stefnt	  er	  að.	  

4.3 Barnasáttmálinn	  

Barnasáttmálinn	  eða	  samningur	  Sameinuðu	  þjóðanna	  um	  réttindi	  barnsins	  nr.	  18/1992	  var	  

samþykktur	   á	   Allsherjarþingi	   Sameinuðu	   þjóðanna	   þann	   20.	   nóvember	   árið	   1989.	   Ísland	  

undirritaði	  hann	  þann	  26.	   janúar	  árið	  1990	  og	  var	  samningurinn	  fullgiltur	  þann	  28.	  október	  

árið	  1992.	  Öðlaðist	  hann	  fullt	  gildi	  á	  Íslandi	  27.	  nóvember	  1992.	  Í	  34.	  gr.	  barnasáttmálans	  eru	  

aðildarríkin	  skuldbundin	  til	  þess	  að	  vernda	  öll	  börn	  fyrir	  hvers	  kyns	  kynferðislegri	  misnotkun	  

eða	  notkun	  í	  hvaða	  kynferðislegum	  tilgangi	  sem	  er.	  Aðildarríkin	  skulu	  í	  þeim	  tilgangi	  gera	  allt	  

sem	  við	  á,	  bæði	  innanlands	  og	  með	  marghliða	  og	  tvíhliða	  ráðstöfunum,	  til	  að	  hindra	  að	  barn	  

sé	  þvingað	  eða	  talið	  á	  að	  taka	  þátt	  í	  ólögmætri	  kynferðislegri	  háttsemi,	  í	  hvaða	  formi	  sem	  er.	  

Til	  dæmis	  að	  barn	  sé	  notað	  til	  ólögmætra	  kynferðisathafna	  eða	  vændis.	  Og	  í	  síðasta	  lagi	  að	  

barn	   sé	   notað	   í	   klámsýningum	   eða	   notað	   til	   þess	   að	   búa	   til	   barnaklámefni	  

(Barnaverndarstofa,	  e.d.).	  Kynferðislegt	  ofbeldi	  gegn	  börnum	  er	  talið	  versta	  og	  grófasta	  brot	  

á	  Barnasáttmálanum	  af	  Einari	  Gylfa	  Jónssyni	  (1999).	  Í	  þessu	  samhengi	  eru	  allir	  sem	  eru	  undir	  

18	   ára	   aldri	   börn	   (Hrefna	   Friðriksdóttir,	   1999).	   Hinsvegar	   er	   kynferðislegi	   lögaldurinn	  

mismunandi	  á	  milli	  einstakra	  landa,	  allt	  frá	  12	  ára	  til	  18	  ára.	  Kynferðisleg	  misnotkun	  á	  barni	  

hins	  vegar	  er	  óháð	  kynferðislegum	   lögaldri.	  Nær	  verndin	  ávallt	   til	  18	  ára	  aldurs	  hér	  á	   landi	  

(Þórhildur	  Líndal,	  2007).	  

Kynferðislegt	  ofbeldi	  gegn	  börnum	  hefur	  verið	  stöðugt	  meira	  til	  umræðu	  innan	  stofnana	  

Sameinuðu	   þjóðanna.	   Skipaður	   var	   sérstakur	   fulltrúi	   og	   sérfræðingur	   sem	   sér	   um	  málefni	  

barnasölu,	   barnavændis	   og	   barnakláms.	   Fyrsta	   heimsráðstefna	   gegn	   kynferðislegri	  

misnotkun	  barna	   í	  ágóðaskyni	  hjá	  Sameinu	  þjóðunum	  var	  haldin	   í	  Stokkhólmi	   í	  Svíþjóð	  árið	  

1996	  (Þórhildur	  Líndal,	  2007).	  

Í	   19.	   gr	   Barnasáttmálans	   er	   talað	   um	   að	   aðildarríkin	   skulu	   gera	   allar	   þær	   viðeigandi	  

ráðstafanir	   á	   sviði	  menntunarmála,	   löggjafar,	   félagsmála	   og	   stjórnsýslu	   til	   að	   vernda	   barn	  

gegn	  líkamlegu,	  andlegu	  og	  kynferðislegu	  ofbeldi	  (Hrefna	  Friðriksdóttir,	  1999).	  	  

4.4 Hegningarlög	  í	  Norðurlöndum	  

Í	  Danmörku,	  Noregi	  og	  Svíþjóð	  eru	  ákvæði	  hegningarlaganna	  sambærileg	  við	  ákvæði	  íslensku	  

hegningarlaganna.	  Verður	  hér	  litið	  á	  þau	  og	  þau	  borin	  saman	  við	  löggjöfina	  hér	  á	  landi.	  	  	  

4.4.1 Danmörk	  

Samkvæmt	  dönskum	  hegningarlögum	   (d.	   Straffeloven)	   um	  kynferðisbrot	   sem	  er	   að	   finna	   í	  

24.	  kafla	   laganna,	  að	  hverjum	  þeim	  sem	  hefur	  samræði	  við	  barn	  undir	  18	  ára	  aldri,	  sem	  er	  

kjörbarn,	  fósturbarn,	  stjúpbarn	  eða	  barn	  sem	  honum	  hefur	  verið	  trúað	  fyrir	  uppeldis	  á	  eða	  til	  

kennslu,	  verði	  refsað	  með	  fangelsisvist	  allt	  að	  fjórum	  árum.	  Athyglisvert	  er	  að	  það	  er	  fjórum	  

árum	  skemur	  en	  samkvæmt	  íslenskum	  lögum.	  Sömu	  refsingu	  hlýtur	  gerandinn	  ef	  hann	  tælir	  

barn	   til	   samræðis	  með	   því	   að	  misnota	   gróflega	   yfirburði	   sína	  miðað	   við	   aldur	   og	   reynslu.	  

Varðar	   það	   fangelsisrefsingu	   í	   allt	   að	   átta	   ár	   þegar	   haft	   er	   samræði	   við	   barn	   undir	   15	   ára	  

aldri.	  Getur	   fangelsisrefsingin	   verið	   allt	   að	   tólf	   árum	  ef	   barnið	   var	   12	   ára	   eða	   yngra	   þegar	  

brotið	   átti	   sér	   stað	   eða	   ef	   gerandinn	   beitti	   hótunum	   eða	   þvingun	   við	   verknaðinn.	   Við	  

ákvörðun	   refsingar	   er	   tekið	   tillit	   til	   þyngingar	   refsingarinnar	   ef	   sá	   seki	   hefur	   nýtt	   sér	  

líkamlega	   eða	   andlega	   yfirburði	   gagnvart	   brotaþolandanum.	   Þá	   hækkar	   fangelsisrefsingin	  

upp	  í	  átta	  ár.	  Hins	  vegar,	  ef	  brotið	  er	  stórfellt	  eða	  ef	  fyrir	  hendi	  eru	  einhverjar	  aðrar	  sérstakar	  

ástæður	  þá	  getur	  refsingin	  verið	  allt	  að	  tólf	  ár	  (Þingskjal	  616,	  2012-‐2013).	  

4.4.2 Noregur	  

Fjallað	  er	  um	  kynferðisbrot	  í	  19.	  kafla	  norsku	  hegningarlaganna	  (n.	  straffeloven).	  Kemur	  þar	  

fram	  að	  það	  að	  hafa	   samræði	  og	  önnur	  kynferðismök	  við	  niðja	   sína	  varði	   allt	   að	   fimm	  ára	  

fangelsisrefsingu.	  Kjörbörn	  falla	  einnig	  undir	  gildissvið	  ákvæðisins.	  Ef	  maður	  hefur	  samræði	  

við	  systkini	  sitt	  varðar	  það	  fangelsi	  allt	  að	  einu	  ári,	  hins	  vegar	  ef	  gerandinn	  er	  undir	  18	  ára	  

aldri	  er	  geranda	  ekki	  refsað	  samkvæmt	  198.	  gr.	  laganna.	  Þeim	  sem	  hefur	  samræði	  eða	  önnur	  

kynferðismök	   við	   stjúpbarn	   sitt,	   fósturbarn	   eða	   barn	   sem	   er	   undir	   18	   ára	   aldri	   og	   sem	   er	  

undir	   hans	  umsjá	   skal	   vera	   refsað	  með	   fangelsi	   allt	   að	   sex	   árum.	   Jafnframt	   gildir	   það	   fyrir	  

mann	  sem	  stuðlar	  að	  því	  að	  annar	  maður	  hafi	  samræði	  eða	  einhver	  önnur	  kynferðismök	  við	  

aðila	  sem	  hann	  er	   tengdur	  með	  þeim	  hætti	   sem	  fyrr	  var	  nefnt.	  Samkvæmt	  195.	  gr.	  norsku	  

hegningarlaganna	   er	   það	   fangelsisrefsing	   í	   allt	   að	   tíu	   ár	   ef	   haft	   er	   samræði	   eða	   önnur	  

kynferðismök	  við	  barn	  sem	  er	  undir	  14	  ára	  aldri.	   Í	  2.	  mgr.	  ákvæðisins	  er	  talað	  um	  tilteknar	  

refsihækkunarástæður.	  Séu	  þær	  ástæður	  fyrir	  hendi	  varðar	  brotið	  allt	  að	  21	  árs	  fangelsisvist	  

sem	  er	  hærra	  en	  hér	  á	  Íslandi	  þar	  sem	  hæsta	  refsingin	  er	  16	  ár.	  Ástæður	  fyrir	  refsihækkun	  í	  

Noregi	  eru	  til	  dæmis	  tilvik	  þar	  sem	  fleiri	  en	  einn	  hafa	  tekið	  þátt	  að	  brjóta	  gegn	  barni.	  Sé	  um	  

að	  ræða	  brot	  sem	  er	  endurtekið	  gegn	  barni	  sem	  er	  undir	  10	  ára	  aldri	  getur	  refsihækkun	  átt	  

við	   og	   eins	   ef	   brotið	   hefur	   haft	   þær	   afleiðingar	   að	   brotaþoli	   hefur	   látið	   lífið	   eða	   hlotið	  

heilsutjón	  eða	  verulegt	  líkamstjón.	  Hafi	  gerandi	  samræði	  eða	  önnur	  kynferðismök	  við	  barn	  á	  

aldrinum	   14	   til	   16	   ára	   varðar	   það	   fangelsisrefsingu	   í	   allt	   að	   sex	   ár.	   Tilteknar	  

refsihækkunarástæður	  gefa	  heimild	  til	  að	  dæma	  mann	  í	  allt	  að	  15	  ára	  fangelsisvist	  (Þingskjal	  

616,	  2012-‐2013).	  

4.4.3 Svíþjóð	  

Í	   6.	   kafla	   sænsku	   hegningarlaganna	   (s.	   Brottsbalken)	   er	   fjallað	   um	   kynferðisbrot	   gegn	  

börnum.	  Samræði	  eða	  sambærileg	  kynferðismök	  við	  barn	  undir	  15	  ára	   telst	  vera	  nauðgun.	  

Fyrir	  slíkt	  brot	  er	  refsing	  tveggja	  til	  sex	  ára	  fangelsisvist.	  Er	  ekki	  gerð	  krafa	  um	  að	  beitt	  hafi	  

verið	  einhvers	  konar	  hótun,	  ofbeldi	  eða	  nauðung.	  Gildir	  hið	  sama	  þegar	  brot	  er	  framið	  gegn	  

barni	   sem	   hefur	   náð	   15	   ára	   aldri	   en	   er	   ekki	   orðið	   18	   ára	   þegar	   brotið	   er	   á	   þvi.	   Sé	   brotið	  

stórfellt	  er	  fangelsisrefsingin	  að	  lágmarki	  fjögurra	  ára	  fangelsisvist	  og	  getur	  numið	  allt	  að	  10	  

árum.	  Þegar	  lagt	  er	  mat	  á	  það	  hvort	  brotið	  sé	  stórfellt	  er	  litið	  til	  þess	  hvort	  a)	  gerandinn	  hafi	  

beitt	  ofbeldi	  eða	  hótunum	  um	  refsiverðan	  verknað,	  b)	  hvort	  fleiri	  en	  einn	  gerandi	  hafi	  tekið	  

þátt	  í	  brotinu	  eða	  c)	  hvort	  gerandinn	  hafi	  með	  hliðsjón	  af	  háttsemi	  og	  ungum	  aldri	  þolandans	  

sýnt	   sérstakt	   tillitleysi	   eða	   ruddaskap.	   Sé	   talið	   að	   brotið	   sé	   mildandi	   (s.	   mindre	   allvalligt)	  

varðar	  það	  fangelsisrefsingu	  allt	  að	  fjórum	  árum.	  Dæmi	  um	  mildandi	  brot	  er	  til	  dæmis	  þegar	  

15	  ára	  drengur	  og	  14	  ára	  stúlka	  hafa	  kynmök	  með	  fullu	  samþykki	  beggja	  aðila	  (Þingskjal	  616,	  

2012-‐2013).	  

4.4.4 Samantekt	  

Ákvæði	   hegningarlaga	   annarra	   Norðurlanda	   sem	   skoðuð	   voruð	   hér	   að	   ofan	   eru	   mjög	  

sambærileg	   við	   ákvæði	   íslensku	   almennu	   hegningarlaganna	   þegar	   kemur	   að	  

verknaðarlýsingu.	   Hins	   vegar	   er	   ekki	   samræmi	   á	   milli	   landanna	   þegar	   að	   kemur	   að	  

refsimörkum.	  Samkvæmt	  dönskum	  hegningarlögum	  varðar	  það	  fangelsisrefsingu	  í	  allt	  að	  sex	  

ár	  að	  hafa	  samræði	  eða	  önnur	  kynferðismök	  við	  niðja	  sinn.	  Í	  Noregi	  varðar	  það	  fangelsi	  í	  allt	  

að	  átta	  ár	  að	  hafa	  samræði	  eða	  önnur	  kynferðismök	  við	  niðja	  sinn	  eða	  kjörbarn.	  En	  þegar	  um	  

er	  að	  ræða	  barn	  sem	  er	  yngra	  en	  16	  ára	  þá	  hækkar	  refsingin	   í	  12	  ár.	  Samkvæmt	  sænskum	  

lögum	  er	  refsingin	  tvö	  til	  sex	  ár	  (Þingskjal	  616,	  2012-‐2013).	  

Í	   íslenskum,	   dönskum	   og	   norskum	   hegningarlögum	   er	   sérákvæði	   sem	   mælir	   fyrir	   um	  

refsinæmi	  þegar	  höfð	  eru	  kynferðismök	  við	  barn	  sem	  er	  undir	  18	  ára	  aldri	  og	  er	   stjúpbarn	  

geranda,	   fósturbarn	   hans	   eða	   barn	   sem	   honum	   er	   treyst	   fyrir	   til	   uppeldis	   eða	   kennslu.	   Í	  

norskum	  hegningarlögum	  er	  það	  fimm	  ár,	  hins	  vegar	  ef	  barn	  er	  undir	  14	  ára	  aldri	  þá	  varðar	  

refsingin	  fangelsi	  í	  allt	  að	  21	  ár.	  Í	  íslenskum	  lögum	  varðar	  það	  fangelsi	  í	  allt	  að	  átta	  ár	  og	  tólf	  

ár	   ef	   barnið	   er	   yngra	   en	   16	   ára.	   Ákvæðið	   í	   Svíþjóð	   er	   frábrugðið	   íslenskum,	   dönskum	   og	  

norskum	   hegningarlögum.	   Samkvæmt	   sænskum	   hegningarlögum	   telst	   samræði	   eða	   önnur	  

kynferðismök	   við	   barn	   undir	   15	   ára	   aldri	   vera	   nauðgun	   á	   barni	   og	   slíkt	   brot	   varðar	   að	  

lágmarki	  tveggja	  ára	  fangelsivist	  og	  allt	  að	  sex	  ára	  fangelsivist	  (Þingskjal	  616,	  2012-‐2013).	   	  

5 Úrræði	  
Hér	  er	   fjallað	  um	  þau	  úrræði	   sem	  eru	   í	   boði	   á	   Íslandi	   á	   vegum	  barnaverndaryfirvalda	   fyrir	  

unga	  þolendur	  kynferðisofbeldis.	  

5.1 Barnaverndarnefndir	  

Barnaverndarnefndir	  sveitarfélagana	  bera	  ábyrgð	  á	  framkvæmd	  barnaverndarstarfs	   í	  sínum	  

umdæmum	  og	  Barnaverndarstofa	  sér	  um	  eftirlit	  með	  starfi	  barnaverndarnefnda.	  Árið	  2013	  

voru	  barnaverndarnefndirnar	  27	  talsins	  hér	  á	  landi.	  Samkvæmt	  ákvæðum	  barnaverndarlaga	  

þarf	   samanlagður	   íbúafjöldi	   sveitarfélaga	   að	   vera	   1.500	   fyrir	   hverja	   barnaverndarnefnd.	  

Langflest	   minni	   sveitarfélög	   hafa	   sameinast	   öðrum	   með	   þessa	   þjónustu.	   Fylgist	  

velferðarráðuneytið	   með	   því	   að	   sveitarfélögin	   uppfylli	   lagaskyldur	   sínar	   að	   þessu	   leyti	  

(Barnaverndastofa,	  2014).	  

Samkvæmt	   12.	   gr.	   barnaverndarlaganna	   er	   hlutverk	   barnaverndarnefnda	   að	   sinna	  

eftirliti	   eins	   og	   áður	   segir,	   bjóða	   upp	   á	   úrræði	   í	   barnaverndarmálum,	   ásamt	   öðrum	  

verkefnum.	   Barnaverndarnefndir	   sjá	   um	   að	   kanna	   uppeldisskilyrði	   og	   hátterni	   barna.	   Þær	  

meta	  þarfir	  þeirra	  sem	  tilkynnt	  hefur	  verið	  að	  búi	  við	  aðstæður	  sem	  eru	  óviðunandi	  eða	  sæti	  

illri	  meðferð.	  Skulu	  barnaverndarnefndir	  beita	  viðeigandi	  úrræðum	  samkvæmt	  lögum	  til	  þess	  

að	  vernda	  börn	  sem	  best	  á	  við	  og	  tryggja	  velferð	  og	  hagsmuni	  þeirra.	  Barnaverndarnefndir	  

hafa	  önnur	  verkefni	  sem	  þeim	  eru	  falin	  í	  mismunandi	  lögum.	  Hafa	  sveitarstjórnir	  heimild	  til	  

að	   veita	   barnaverndarnefndum	   fleiri	   verkefni	   sem	   varða	   aðstæður	   ungmenna	   og	   barna	   í	  

þeirra	   umdæmum.	   Er	   það	   skylda	   barnaverndarnefnda	   að	   aðstoða	   foreldra	   við	   að	   gegna	  

forsjárskyldum	  sínum	  og	  einnig	  að	  grípa	  til	  viðeigandi	  úrrræða	  þegar	  nauðsyn	  ber	  til.	  	  

5.2 Barnahús	  

Félagsmálaráðuneytið	  fól	  Barnaverndarstofu	  þann	  10.	  mars	  árið	  1997	  að	  leggja	  fram	  tillögu	  

um	  	  hvernig	  hægt	  væri	  að	  bæta	  meðferð	  mála	  þegar	  grunsemd	  kemur	  upp	  um	  kynferðisbrot	  

gegn	  barni.	  Var	  þá	  hafist	  handa	  við	  að	  afla	  gagna.	  Ástæða	  þótti	   til	  þess	  að	  afla	  sérstaklega	  

upplýsinga	   um	   ,,Children´s	   Advocacy	   Centers”	   í	   Bandaríkjunum.	   Það	   eru	   stöðvar	   sem	  

rannsaka	  mál	  þegar	  upp	  kemur	  grunur	  um	  kynferðisbrot	  gegn	  börnum.	  Á	  þessum	  stöðvum	  

fara	  fram,	  allt	  í	  senn,	  kannanir	  barnaverndaryfirvalda,	  lækna,	  saksóknara,	  rannsókn	  lögreglu	  

og	  allra	  þeirra	   sem	  koma	  mögulega	  að	  því	  að	  meta	  kynferðisafbrotið,	  þegar	  um	  þau	  er	  að	  

ræða.	  Þar	   sinna	  barnaverndaryfirvöld	   jafnframt	   sínum	  verkefnum	  eins	  og	  að	  veita	  börnum	  

meðferð.	  Þessi	  starfsemi	   í	  Bandaríkjunum	  hefur	  þótt	  endurspegla	  miklar	   framfarir	  og	  hefur	  

þessum	  stöðvum	  farið	  ört	  fjölgandi	  í	  öllum	  ríkjum	  Bandaríkjanna	  (Barnaverndastofa,	  2000).	  

Þann	  19.	  júní	  1997	  afhenti	  Barnaverndarstofa	  félagsmálaráðherra	  nákvæma	  greinargerð	  

um	  tillögu	  um	  aðgerðir	  til	  úrbóta.	  Var	  meginatriði	  þessarar	  tillögu	  að	  starfrækja	  sérstakt	  hús	  

sem	   myndi	   verða	   kallað	   Barnahús	   (Barnaverndarstofa,	   2000).	   Barnahús	   er	   sérstaklega	  

hannað	   til	   þess	   að	   mæta	   þörfum	   barna	   sem	   þurfa	   að	   leita	   þangað.	   Sinnir	   Barnahús	  

málefnum	   barna	   sem	   grunur	   leikur	   á	   um	   að	   hafi	   	   orðið	   fyrir	   kynferðisofbeldi.	  

Barnaverndarnefndir	   bera	   ábyrgð	   á	   þeim	  málefnum	   og	   geta	   þær	   óskað	   eftir	   þjónustu	   hjá	  

Barnahúsi	   (Barnaverndarstofa,	   2014).	   Var	   hugmyndin	   að	   settur	   yrði	   á	   fót	  

samstarfsvettvangur	   fyrir	   meðferð	   einstakra	   kynferðisafbrotamála.	   Átti	   húsið	   einnig	   að	  

annast	  meðferð	   annars	   konar	   ofbeldis	   gagnvart	   börnum.	   Væri	   í	   boði	   sérhæfð	  meðferð	   og	  

áfallahjálp	   fyrir	   börnin	   og	   þeirra	   fjölskyldur.	   Féllst	   félagsmálaráðuneytið	   á	   tillögur	  

Barnaverndarstofu	   um	   stofnun	   Barnahúss.	   Hófst	   þá	   undirbúningur	   starfseminnar.	  

Meginverkefni	   við	   að	   undirbúa	   	   starf	   Barnahúss	   að	   innan	   var	   einkum	   að	   setja	   skýrar	   og	  

nákvæmar	   verklagsreglur,	   þar	   sem	   kveðið	   var	   á	   um	   skyldur	   allra	   í	   hinni	   þverfaglegu	  

samvinnu.	  Leitað	  var	  til	  erlendra	  sérfræðinga	  sem	  höfðu	  reynslu	  af	  starfsemi	  sem	  byggð	  var	  á	  

svipaðri	   hugmyndafræði.	   Leitað	   var	   til	   ,,Children´s	   Assessment	   Center”	   í	   Houston,	   Texas.	  

Komu	   til	   landsins	   þrír	   sérfræðingar	   sem	   veittu	   undirbúningsnefndinni	   ráðgjöf	  

(Barnaverndarstofa,	   2000).	   Réði	   Barnaverndarstofa	   svo	   tvo	   sérfræðinga	   til	   að	   vinna	   í	  

Barnahúsi.	   Í	   febrúar	   árið	   1998	   var	   Vigdís	   Erlendsdóttir,	   sálfræðingur	   ráðin	   forstöðumaður	  

Barnahúss	  og	  í	  júlí	  1998	  var	  Ragna	  Guðbrandsdóttir,	  félagsráðgjafi	  ráðin.	  Unnu	  þær	  að	  því	  að	  

móta	  frekar	  fyrirhugaða	  starfsemi	  hússins	  (Barnaverndarstofa,	  2000).	  	  

Barnahús	   var	   upphaflega	   tveggja	   ára	   tilraunaverkefni	   og	   var	   það	   formlega	   stofnað	   1.	  

nóvember	  1998	  (Barnaverndarstofa,	  2014).	  Hugmyndafræðin	  á	  bak	  við	  Barnahús	  er	  tvíþætt,	  

annars	  vegar	  að	  reyna	  að	  hindra	  að	  áfall	  hjá	  barninu	  sé	  endurtekið	  og	  hinsvegar	  að	  reyna	  að	  

upplýsa	   málið	   eins	   vel	   og	   hægt	   er	   (Barnaverndarstofa,	   2011).	   Markmið	   Barnahúss	   eru	  

eftirfarandi:	  

,,að	   samhæfa	   eins	   og	   unnt	   er	   hlutverk	   barnaverndarnefnda	   og	   félagsmálayfirvalda	  
annars	   vegar	   og	   hinsvegar	   hlutverk	   lögreglu,	   saksóknara,	   lækna	   og	   fleiri	   við	   rannsókn	  
mála.	   Að	   varna	   því	   að	   barn	   þurfi	   að	   endurupplifa	   erfiða	   lífsreynslu	   með	   ítrekuðum	  
viðtölum	   við	   mismunandi	   viðmælendur	   á	   mörgum	   stofnunum.	   Að	   bæta	   gæði	   þeirrar	  
meðferðar	  sem	  barn	  þarf	  á	  að	  halda	  með	  áfallahjálp	  sem	  og	  langtímameðferð.	  Að	  safna	  
saman	  á	  einum	  stað	  þverfaglegri	  þekkingu	  mismunandi	  aðila	  við	   rannsókn	  og	  meðferð	  

mála	   og	   miðla	   henni	   til	   þeirra	   sem	   kunna	   að	   þurfa	   á	   henni	   að	   halda”(Guðrún	  
Ögmundsdóttir,	  bls	  10,	  1999).	  

Var	   ákveðið	   að	   eftir	   tvö	   ár	   myndi	   verða	   tekin	   ákvörðun	   um	   framtíð	   húsins.	  

Tilraunaverkefnið	   var	   framlengt	   um	   eitt	   ár	   og	   síðan	   árið	   2001	   var	   ákveðið	   að	   starfsemi	  

Barnahúss	  yrði	  haldið	  áfram	  til	  framtíðar	  (Barnaverndarstofa,	  2014).	  	  

Sinnir	   Barnahús	   börnum	   á	   aldrinum	   þriggja	   og	   hálfs	   árs	   til	   fimmtán	   ára	   (Ólöf	   Ásta	  

Farestveit,	  2011).	  Í	  Barnahúsi	  eru	  framkvæmd	  rannsóknarviðtöl,	  sérhæfð	  greining,	  meðferð,	  

læknisskoðun,	   ráðgjöf	   og	   fræðsla.	   Rannsóknarviðtal	   greinist	   í	   tvennt,	   skýrslutökur	   og	  

könnunarviðtöl.	   Skýrslutökur	   eru	   framkvæmdar	   þegar	   beiðnir	   frá	   dómara	   liggja	   fyrir	   og	  

lögreglurannsókn	  er	  í	  gangi.	  Sérhæfður	  viðtakandi	  tekur	  ávallt	  viðtal	  við	  barnið	  eitt	  í	  sérstöku	  

viðtalsherbergi.	   Fylgjast	   svo	   viðstaddir	   með	   í	   gegnum	   sjónvarpsskjá	   og	   geta	   því	   beint	  

spurningum	  til	  viðmælandans.	  Viðstaddir	  geta	  verið	  fulltrúar	  ákæruvalds,	  réttargæslumaður	  

barnsins,	   verjandi	   sakbornings,	   fulltrúi	   barnaverndaryfirvalda	   og	   lögregla.	   Könnunarviðtöl	  

eru	  framkvæmd	  þegar	  beiðni	  frá	  barnaverndarnefnd	  liggur	  fyrir,	  þá	  er	  lögreglurannsókn	  ekki	  

í	   gangi.	   Getur	   það	   gerst	   þegar	   meintur	   gerandi	   er	   ósakhæfur	   eða	   það	   er	   grunsemd	   um	  

kynferðislegt	   ofbeldi	   án	   þess	   að	   kunnugt	   sé	   hver	   meintur	   gerandi	   er.	   Framkvæmd	  

könnunarviðtals	   er	   alveg	   eins	   og	   þegar	   skýrslutaka	   er	   gerð	   nema	   hér	   er	   starfsmaður	  

barnaverndarnefndar	   viðstaddur	   viðtalið.	   Barnaverndarnefnd	   getur	   að	   loknu	   viðtali	   við	  

barnið	  óskað	  eftir	   greiningu	   frá	  Barnahúsi.	   Er	  það	   til	   þess	  að	  meta	  hugsanlegar	  afleiðingar	  

kynferðisofbeldisins	   fyrir	   barnið	   og	   jafnframt	   fjölskylduna.	   Þegar	   greining	   er	   komin	   getur	  

verið	  þörf	  á	  frekari	  stuðningi	  fyrir	  barnið	  og	  fjölskylduna.	  Getur	  þá	  barnaverndarnefnd	  óskað	  

eftir	   meðferð	   fyrir	   barnið	   og	   ráðgjöf	   handa	   foreldrum.	   Sérfræðingur	   Barnahúss	   sinnir	  

meðferðinni.	   Barnahús	   hefur	   mjög	   góða	   aðstöðu	   til	   læknisskoðana.	   Kvensjúkdómalæknir,	  

barnalæknir	  og	  hjúkrunarfræðingur	  sjá	  um	  skoðanir.	  Barnahús	  sinnir	  einnig	  ráðgjöf,	  fræðslu	  

og	   leiðbeiningum	   til	   þeirra	   sem	   þarfnast	   þeirra	   upplýsinga	   sem	   þarf	   vegna	   gruns	   um	  

kynferðisofbeldi	  (Barnahús,	  e.d.).	  	  

Árið	   2013	   komu	   alls	   361	   barn	   í	   Barnahús	   í	   könnunarviðtal,	   greiningar-‐	   og	  

meðferðarviðtal	  og	  í	  læknisskoðun.	  Árið	  2013	  er	  hingað	  til	  það	  ár	  sem	  flest	  börn	  hafa	  fengið	  

þjónustu	  í	  Barnahúsi.	  Frá	  stofnun	  Barnahúss	  hafa	  verið	  tekin	  samtals	  2.830	  rannsóknarviðtöl.	  

1.504	   börn	   hafa	   fengið	   greiningar-‐	   og	   meðferðaviðtöl	   og	   alls	   hafa	   verið	   gerðar	   333	  

læknisskoðanir	  í	  Barnahúsi	  (Barnaverndarstofa,	  2014).	  

5.3 Barnaverndarstofa	  

Barnaverndarstofa	   er	   sjálfstætt	   starfandi	   stofnun	   sem	   heyrir	   undir	   velferðaráðuneytið.	  

Annast	   hún	   stjórnsýslu	   á	   því	   sviði	   sem	   barnaverndarlög	   ná	   til.	   Þann	   1.	   júní	   árið	   1995	   var	  

Barnaverndarstofa	   stofnuð	   (Barnaverndarstofa,	   2014).	   Samkvæmt	   7.	   gr.	  

barnaverndarlaganna	   þá	   sér	   ráðherra	   velferðaráðuneytisins	   um	   það	   að	   ákveða	   hvaða	  

aðsetur	   Barnaverndarstofa	   hefur	   og	   skipar	   forstjóra	   hennar.	   Barnaverndarstofa	   vinnur	   að	  

samhæfingu	   og	   eflingu	   barnaverndarstarfs	   hér	   í	   landinu.	   Stofnunin	   skal	   hafa	   leiðbeiningar	  

um	   framkvæmd	   og	   túlkun	   barnaverndarlaga	   og	   sjá	   um	   ráðgjöf	   og	   fræðslu	   fyrir	  

barnaverndarnefndir	   um	   allt	   land.	   Jafnframt	   hefur	   Barnaverndarstofa	   eftirlit	  með	   störfum	  

barnaverndarnefndar,	   annast	   afgreiðslu	   kvartana	   ásamt	   innheimtu	   ársskýrslna.	   Sér	  

Barnaverndarstofa	   um	   leyfisveitingar	   til	   fósturforeldra	   og	   veitir	   barnaverndarnefndum	  

liðsinni	   í	   málum	   sem	   tengjast	   fósturmálum.	   Sér	   Barnaverndarstofa	   um	   yfirstjórn	   stofnana	  

sem	   ríkið	   sér	   um	   að	   séu	   tiltækar,	   eins	   og	   vistheimili,	   meðferðarheimili,	   hjálparstöðvar,	  

neyðarathvarf,	   sumardvalarheimili	   og	   sumarbúðir	   og	   heimili.	   Hefur	   hún	   einnig	   yfirumsjón	  

með	   vistun	   barna	   á	   þessum	   heimilum	   og	   stofnunum	   (Barnaverndarstofa,	   2014;	  

Barnaverndarstofa,	  e.d.).	  	  

Barnaverndarstofa	  kemur	  á	   framfæri	   fræðslu	  og	  upplýsingum	  til	  almennings	  sem	  og	   til	  

annars	  fagfólks.	  Er	  það	  gert	  með	  því	  að	  halda	  uppi	  heimasíðu	  með	  upplýsingum,	  með	  útgáfu	  

handbókar	  fyrir	  barnaverndarnefndir	  og	  með	  verklagsreglum.	  Jafnframt	  er	  það	  gert	  með	  því	  

að	   halda	   fyrirlestra,	   ráðstefnur	   og	   sérstök	   námskeið	   fyrir	   barnaverndarnefndir,	   verðandi	  

fósturforeldra	   og	   starfsfólk	   meðferðarheimila.	   Einnig	   hefur	   stofnunin	   rannsóknar-‐	   og	  

þróunarhlutverki	  að	  gegna	  á	  sviði	  barnaverndar	  (Barnaverndarstofa,	  2014).	  

6 Umræða	  	  
Í	  byrjun	  ritgerðarinar	  var	  unnið	  að	  því	  markmiði	  að	  skilgreina	  kynferðislegt	  ofbeldi	  og	  úrræði	  

sem	  eru	  í	  boði	  fyrir	  unga	  þolendur.	  Sem	  og	  réttindi	  ungra	  þolenda	  bæði	  hér	  á	  landi	  og	  einnig	  

á	  öðrum	  Norðurlöndum,	  Danmörku,	  Noregi	  og	  Svíþjóð.	  Hér	  verður	  farið	  yfir	  þau	  svör	  og	  þær	  

umhugsanir	   sem	   komu	   í	   ljós	   með	   spurningunum,	   jafnframt	   með	   mínum	   persónulegum	  

vangaveltum	   um	   þetta	   málefni.	   Kynferðislegt	   ofbeldi	   gegn	   börnum	   tel	   ég	   vera	   mjög	  

viðkvæmt	  efni.	  Þetta	  er	  eitthvað	  sem	  allir	  vita	  að	  gerist	  út	  í	  samfélaginu.	  Enginn	  vill	  ræða	  það	  

eitthvað	  frekar	  og	  enginn	  vill	  fá	  það	  heim	  til	  sín.	  Eftir	  að	  hafa	  verið	  að	  skrifa	  um	  þetta	  efni	  þá	  

hafa	  margar	  spurningar	  vaknað	  hjá	  mér.	  Eins	  og	  um	  forvörn.	  Að	  hafa	  fræðslu	  inni	  í	  skólunum,	  

byrja	  helst	  í	  fyrsta	  bekk.	  Eftir	  að	  hafa	  lesið	  allar	  þessar	  bækur	  og	  verulega	  kynnt	  mér	  efnið	  þá	  

á	   ég	   erfitt	   með	   að	   trúa	   að	   þessi	   grimmd	   sé	   til	   í	   heiminum.	   Hve	   miklar	   skemmdir	   og	  

eyðileggingu	  getur	  ein	  manneskja	  valdið	  einu	  saklausu	  barni?	  Það	  getur	  vel	  verið	  að	  maður	  

sé	  að	  taka	  þetta	  mjög	  inná	  sig.	  En	  með	  svona	  málefni	  þá	  held	  ég	  að	  það	  sé	  svolítið	  erfitt	  að	  

gera	  það	  ekki.	  

Til	   eru	  margar	   skilgreiningar	   á	   kynferðislegu	   ofbeldi.	   Hér	   koma	   nokkrar.	   Börn	   eru	   allir	  

einstaklingar	  undir	   18	   ára	   aldri	   samkvæmt	  barnaverndarlögum.	  Kynferðislegt	  ofbeldi	   getur	  

tekið	   á	   sig	   ýmsar	   birtingarmyndir,	   til	   dæmis	   getur	   verið	   um	   að	   ræða	   kynferðislegar	  

snertingar,	   klúr	   orð	   eða	   að	   taka	   kynferðislegar	  myndir	   af	   börnum.	   Þegar	   um	   kynferðislegt	  

ofbeldi	  er	  að	  ræða	  gagnvart	  barni,	  getur	  barnið	  hlotið	  af	  því	  skaða.	  Ofbeldið	  gengur	  út	  á	  það	  

að	  þolandinn	  er	   lítillækkaður	  eða	  auðmýktur	  af	  gerandanum.	  Gerandinn	  ræður	  yfir	  honum	  

og	   skeytir	   ekki	   um	   vilja	   eða	   líðan	   þolandans.	   Kynferðislegar	   athafnir	   eru	   notaðar	   í	   þeim	  

tilgangi	  að	  veita	  gerandanum	  kynferðislega	  örvun.	  Hefur	  barn	  ekki	  þann	  aldur	  og	  þroska	  til	  

þess	  að	  skilja	  þessar	  aðstæður	  og	  athafnir.	  Geta	  þau	  því	  ekki	  sagt	  til	  um	  hvort	  þau	  vilji	  eða	  

vilji	   ekki	   taka	  þátt	   í	   þessum	  athöfnum.	  Er	  því	  barn	  aldrei	   í	   þeirri	   aðstöðu	  að	  geta	   veitt	   sitt	  

samþykki.	   Barn	   getur	   einnig	   verið	   kynferðislega	  misnotað	   af	   öðru	   barni,	   ef	   hitt	   barnið	   er	  

eldra	  og	  þroskaðra.	  Eldra	  barnið	  er	  þá	  í	  ábyrgðarstöðu	  gagnvart	  yngra	  barninu	  og	  því	  líklegt	  

að	  yngra	  barnið	  treysti	  því.	  Er	  mjög	   líklegt	  að	  yngra	  barn	  treystir	  því	  eldra,	  það	  lítur	  upp	  til	  

eldra	  barnsins.	  Þannig	  að	  þegar	  eldra	  barn	  brýtur	  á	  því	  yngra	  er	  það	  yngra	  ekki	  með	  þroska	  til	  

að	  segja	  nei.	  	  

Blátt	  áfram,	  forvarnarverkefnið	  skilgreinir	  kynferðislegt	  ofbeldi	  sem	  kynferðisathöfn	  milli	  

ólögráða	   einstaklings	   og	   fullorðins	   einstaklings.	   Eða	  milli	   tveggja	   ólögráða	   einstaklinga	   þar	  

sem	   annar	   einstaklingurinn	   hefur	   ákveðið	   vald	   yfir	   hinum.	   Þegar	   gerandinn	   neyðir	  

þolandann,	  sannfærir,	  þvingar	  eða	  hvetur	  hann	  til	  þess	  að	  taka	  þátt	  í	  kynferðislegri	  snertingu	  

eða	  athöfn	  á	  einhvern	  hátt	  þá	  er	  um	  kynferðislegt	  ofbeldi	  að	   ræða.	  Getur	  ofbeldið	  varað	   í	  

mánuði	   eða	   ár	   en	  einnig	   getur	   verið	  um	  einn	  einstakan	  atburð	   að	   ræða.	   Skilgreining	  Blátt	  

áframs	  er	  mjög	  góð	  og	  hnitmiðuð.	  Blátt	  áfram	  er	  mjög	  gott	   forvarnarverkefni	   sem	  ég	   styð	  

fullum	  hug.	  Mér	  finnst	  þessi	  fræðsla	  vera	  mjög	  mikilvæg	  fyrir	  ung	  börn,	  svo	  þau	  viti	  hvernig	  á	  

að	  bregðast	  við,	  hverjum	  má	  segja	  frá.	  Vona	  ég	  innilega	  að	  þegar	  mín	  börn	  fara	  í	  grunnskóla	  

að	  þau	  fá	  forvarnarfræðslu	  í	  skólanum.	  

Samkvæmt	   rannsókn	   sem	   gerð	   var	   á	   Íslandi	   árið	   2000	   -‐	   2001	   af	   Hrefnu	   Ólafsdóttur	  

(2011)	  kom	  í	  ljós	  að	  17%	  eða	  122	  einstaklingar	  sem	  tóku	  þátt	  í	  rannsókninni	  höfðu	  mátt	  þola	  

misnotkun	  og	  voru	  stúlkur	  þrettán	  ára	  og	  yngri	  í	  meirihluta.	  Af	  þessum	  einstaklingum	  voru	  24	  

drengir	   eða	   20%	   og	   98	   stúlkur,	   80%.	   Í	   flestum	   tilvikum	   var	   um	   grófa	   eða	   mjög	   grófa	  

misnotkun	  að	  ræða.	  Misnotkunin	  átti	  sér	  oftast	  stað	  í	  eitt	  ár	  og	  oftar	  en	  einu	  sinni	  í	  rúmlega	  

helmingi	   tilvikanna.	   Allir	   gerendurnir	   voru	   karlmenn	   á	   aldrinum	   15	   ára	   og	   eldri.	   Þekkti	  

þolandinn	  gerandann	  í	  flestum	  tilvikum.	  Hlutfallslega	  séð	  út	  frá	  kynjaskiptingu	  kemur	  það	  út	  

að	  23%	  stúlkna	  og	  8%	  drengir	  hafa	   fyrir	  18	  ára	  aldur	  orðið	   fyrir	  kynferðisofbeldi.	  Eru	  þetta	  

sláandi	   niðurstöður	   að	   mínu	   mati.	   Þetta	   eru	   of	   háar	   tölur	   yfir	   börn	   sem	   hafa	   orðið	   fyrir	  

misnotkun.	  Þetta	  er	  eitthvað	  sem	  manni	  finnst	  að	  eigi	  ekki	  að	  gerast	  á	  litla	  Íslandi.	  Þetta	  er	  

eitthvað	  sem	  þarf	  að	  vinna	  í	  að	  bæta,	  lækka	  þetta	  hlutfall	  um	  minnsta	  kosti	  helming.	  

Barnaverndaryfirvöld	   notast	   við	   skilgreiningar-‐	   og	   flokkunarkerfi	   sem	   var	   gefið	   út	   af	  

Barnaverndarstofu.	  Í	  því	  er	  kynferðislegt	  ofbeldi	  skilgreint	  sem	  kynferðisleg	  athöfn	  gagnvart	  

barni	  eða	  með	  barni,	  með	  eða	  án	  vilja	  þess.	  Ekki	  þarf	  að	  vera	  um	  snertingu	  að	  ræða.	  Klúr	  orð,	  

rafræn	   skilaboð	   og	   þess	   háttar	   sem	   fela	   í	   sér	   kynferðislega	   áreitni	   falla	   jafnframt	   undir	  

skilgreiningu	   á	   kynferðislegu	   ofbeldi.	   Samkvæmt	   skilgreiningar-‐	   og	   flokkunarkerfinu	   eru	  

alvarleikastigin	  þrjú.	  	  

Samkvæmt	   gögnum	   frá	   Barnaverndarstofu	   hafa	   tilkynningar	   um	   kynferðisofbeldi	   gegn	  

börnum	   farið	   vaxandi	   frá	   árunum	  2004	   til	   2011.	  Árið	  2004	  bárust	  250	   tilkynningar	  en	  árið	  

2011	  voru	  þær	  461	  talsins.	  Er	  hér	  um	  að	  ræða	  aukningu	  í	  kynferðislegu	  ofbeldi	  eða	  aukningu	  

á	  tilkynningum.	  Er	  fólk	  að	  opna	  augun	  allt	  í	  kringum	  sig	  og	  er	  að	  sjá	  viðvörunarmerkin?	  Erum	  

við	  orðin	  meira	  fróð	  um	  málefnið?	  Persónulega	  vonast	  ég	  til	  þess.	  Hinn	  kosturinn	  er	  alls	  ekki	  

heillandi.	   En	   sýnir	   þetta	   ekki	   hvað	   samfélagið	  okkar	   er	   að	  opnast	   og	   taka	   á	  hindrunum	  og	  

hjálpa	  þeim	  sem	  þess	  þurfa?	  Ég	  ætla	  að	  ákveða	  það	  frá	  mínu	  sjónarhorni	  að	  tilkynningarnar	  

eru	  útaf	  opnum	  huga	  samfélagsins.	  	  

Rannsóknir	  hafa	  sýnt	  fram	  á	  að	  níu	  til	  ellefu	  ára	  sé	  algengasti	  aldur	  barna	  sem	  verða	  fyrir	  

kynferðislegu	  ofbeldi.	  Er	  þessi	  algengasti	  aldurinn	  því	  þetta	  er	  í	  kringum	  kynþroska?	  Almennt	  

eru	  stúlkur	  í	  meiri	  hættu	  en	  strákar	  að	  verða	  fyrir	  kynferðisofbeldi.	  Líklegast	  er	  að	  brotið	  sé	  

framið	   á	   barni	   á	   heimili	   gerandans	   eða	   þolandans,	   eða	   á	   sameiginlegu	   heimili	   þeirra.	   Því	  

yngri	   sem	   þolandinn	   er	   því	   líklegra	   er	   að	   gerandinn	   sé	   tengdur	   barninu	   á	   einhvern	   hátt.	  

Feður	  og	  stjúpfeður	  eru	  líklegri	  til	  að	  valda	  kynferðislegu	  ofbeldi	  en	  mæður.	  Fólk	  er	  að	  hræða	  

börnin	   sín	   með	   ókunnugum	   en	   rannsóknir	   sýna	   að	   gerandinn	   er	   líklega	   einhver	   sem	   er	  

tengdur	  barninu	  og	  er	  framið	  brotið	  framið	  heima	  hjá	  þeim	  eða	  gerandanum.	  Þetta	  er	  ekki	  

þessi	  hinum	  megin	  í	  bænum.	  Það	  er	  líklega	  sá	  sem	  er	  í	  heimsókn	  að	  fá	  sér	  kaffi.	  

Börn	  sem	  orðið	  hafa	  fyrir	  kynferðislegu	  ofbeldi	  geta	  sýnt	  oft	  svipuð	  eða	  sömu	  einkenni	  

og	   börn	   sem	  hafa	   orðið	   fyrir	   einhverju	   öðru	   ofbeldi.	   Er	   því	   oft	   erfitt	   að	   greina	   hvort	   barn	  

hefur	   verið	   beitt	   kynferðisofbeldi	   eða	   ekki.	   Ef	   barn	   fer	   að	   sýna	   óeðlilega	   kynferðislega	  

hegðun	  er	  það	  sérstök	  vísbending	  um	  að	  það	  hafi	  orðið	  fyrir	  kynferðislegu	  ofbeldi.	  Börn	  sem	  

hafa	   orðið	   fyrir	   kynferðisofbeldi	   eru	   líklegri	   en	   önnur	   börn	   til	   að	   þjást	   af	  

hegðunarvandamálum	  og	  tilfinningalegum	  vandamálum.	  Andleg	  vanlíðan	  eins	  og	  þunglyndi,	  

reiði,	  kvíði	  og	  óskýranleg	  líkamleg	  vanlíðan	  eru	  oft	  á	  tíðum	  einkenni	  kynferðisofbeldis.	  Ýmsir	  

þættir	   hafa	   áhrif	   á	   afleiðingar	   kynferðisofbeldis,	   svo	   sem	   aldur	   og	   þroski	   barnsins,	   tengsl	  

gerandans	  og	  barnsins,	  hversu	   lengi	  ofbeldið	   stóð	  yfir	  og	  hversu	  oft	  það	  gerðist	  og	  hversu	  

alvarlegt	  ofbeldið	  var.	   Ef	  barnið	  varð	   fyrir	   líkamlegu	  ofbeldi	   í	   kjölfar	   kynferðislegs	  ofbeldis,	  

getur	  það	  einnig	  haft	  áhrif	  á	  afleiðingar	  og	  einnig	  eðli	  viðbragða	  fjölskyldunar	  þegar	  ofbeldið	  

uppgötvast.	  

Fjallað	   var	   um	   tvær	   kenningar	   í	   þessari	   ritgerð,	   fjölskyldukerfiskenningu	   og	   feðraveldi.	  

Fjölskyldukerfiskenning	   fjallar	  um	   fjölskylduna	  og	   tengslin	   innan	  hennar.	   Feðraveldið	   fjallar	  

um	  það	  misrétti	  sem	  konur	  og	  börn	  upplifa	  af	  hálfu	  karlmanna.	  

Í	  12.	  kafla	   í	  almennum	  hegningarlögum	  nr.	  19/1940	  og	  breytingarlögum	  nr.	  61/2007	  er	  

sérstaklega	  fjallað	  um	  kynferðisbrot	  gagnvart	  börnum.	  Í	  202.	  gr.	  almennu	  hegningarlaganna	  

er	  því	  lýst	  að	  það	  sé	  refsivert	  að	  hafa	  kynferðismök	  við	  barn	  eða	  áreita	  barn	  yngra	  en	  15	  ára	  

kynferðislega.	  Refsivert	   er	   tæla	  barn	   sem	  er	   yngra	  en	  18	  ára	   til	   samræðis.	  Refsing	   fyrir	   að	  

hafa	  samræði	  eða	  önnur	  kynferðismök	  við	  barn	  sem	  er	  yngra	  en	  15	  ára	  er	  fangelsi	  sem	  er	  	  að	  

lágmarki	  eitt	  ár	  en	  getur	  verið	  allt	  að	  16	  ár.	  Ef	  gerandi	  hefur	  kynferðismök	  við	  barn	  eða	  beitir	  

barn	   kynferðislegri	   áreitni	   sem	   er	   yngra	   en	   18	   ára	   og	   sem	   hann	   hefur	   í	   umönnunar-‐	   eða	  

kennsluskyldur	  við	  skal	  hann	  vera	  dæmdur	   í	   fangelsivist	   í	  allt	  að	  átta	  ár	  en	  ef	  þolandinn	  er	  

yngri	  en	  16	  ára	  skal	  fangelsisvist	  vera	  tólf	  ár.	  Í	  almennu	  hegningarlögunum	  er	  talað	  um	  allt	  að	  

16	   ára	   fangelsisvistun.	   Hefur	   einhver	   á	   Íslandi	   fengið	   svo	   háan	   dóm	   vegna	  

kynferðisbrotamáls?	  Samkvæmt	  frétt	  af	  mbl.is	  (2014)	  fékk	  kynferðisbrotamaður	  dóm	  upp	  á	  

10	   ár	   hér	   á	   landi.	   Er	   það	   hæsti	   dómurinn	   sem	   ég	   fann.	   Það	   er	   nú	   jákvætt	   að	   eitthvað	   af	  

þyngdarlöggjöfinni	  er	  nýtt.	  Það	  er	  alls	  ekki	  sjaldan	  sem	  maður	  heyrir	  umræður	  um	  hlægilega	  

lága	  kynferðisofbeldisdóma	  hér	  á	  landi.	  	  

Árið	   2007	   voru	   gerðar	   breytingar	   á	   almennum	   hegningarlögum	   vegna	   kynferðisbrota	  

gegn	   börnum	   með	   það	   í	   huga	   að	   efla	   og	   styrkja	   réttarstöðu	   barna	   sem	   eru	   brotaþolar.	  

Mikilvæg	   breyting	   var	   gerð	   þegar	   hugtakið	   nauðgun	   var	   rýmkað	   verulega	   frá	   því	   sem	  það	  

áður	  var.	  Áður	   fyrr	   var	   samræði	  gegn	  þolanda	  ekki	   talið	  nauðgun	  ef	  ekki	   var	  beitt	  neinum	  

hótunum	   um	   ofbeldi	   eða	   ofbeldi	   beitt	   á	   meðan	   brotið	   var	   framið.	   Ef	   ekkert	   sást	   á	  

þolandanum	   þá	   var	   ekki	   um	   nauðgun	   að	   ræða.	   Ef	   þolandinn	   fraus	   á	   meðan	   brotið	   var	   á	  

honum	  þá	  var	  ekki	  um	  nauðgun	  að	  ræða.	  Jafnframt	  ef	  framið	  er	  brot	  gegn	  barni	  yngra	  en	  18	  

ára	  fyrnist	  það	  ekki	  eins	  og	  var	  áður	  fyrr,	  en	  skilgreiningarnar	  um	  nauðgunarhugtakið	  voru	  þó	  

óbreyttar.	  Núna	  eru	  þessi	  brot	  ófyrnanleg.	  Refsimörk	  fyrir	  samræði	  eða	  önnur	  kynferðismök	  

við	  barn	  hafa	  verið	  þyngd.	  Eru	  refsimörkin	  núna	  hin	  sömu	  og	  eru	  fyrir	  nauðgun.	  Refsingin	  er	  

fangelsivist	  frá	  einu	  ári	  og	  allt	  að	  16	  árum.	  Þegar	  ég	  les	  svona	  að	  breytingar	  hafa	  verið	  gerðar	  

þá	  finnst	  mér	  litla	  samfélagið	  okkar	  vera	  að	  vaxa	  og	  dafna.	  Svona	  gömlum	  og	  úreltum	  lögum	  

á	  að	  breyta	  og	  aðlaga	  að	  nýjum	  tíma.	  

Skoðuð	  voru	  nokkur	  Norðurlönd	   til	  að	  sjá	  hvernig	  við	   stöndum	  okkur	   í	   samanburði	  við	  

þau.	  Á	  Norðurlöndum	  eru	  hegningarlögin	  sambærileg	  við	  ákvæði	  íslensku	  hegningarlaganna	  

þegar	  kemur	  að	  verknaðarlýsingu.	  Hins	  vegar	  er	  ekki	  samræmi	  á	  milli	  landanna	  þegar	  kemur	  

að	   refsimörkunum.	   Í	   Danmörku	   varðar	   það	   fangelsisrefsingu	   í	   allt	   að	   sex	   árum	   að	   hafa	  

samræði	  eða	  önnur	  kynferðismök	  við	  niðja	  sinn.	   Í	  Noregi	  er	  refsing	  fyrir	  slíkt	  brot	  fangelsi	   í	  

allt	  að	  átta	  ár.	  Hins	  vegar	  ef	  barnið	  er	  yngra	  en	  16	  ára	  þá	  hækkar	  refsingin	  í	  12	  ár.	  Í	  Svíþjóð	  

varðar	  það	  tveggja	  til	  sex	  ára	  fangelsisrefsingu	  að	  beita	  barn	  kynferðisofbeldi.	  	  

Barnaverndarnefndir	   sveitarfélaganna	   bera	   ábyrgð	   á	   framkvæmd	   barnaverndarstarfs	   í	  

sínum	   umdæmum	   og	   Barnaverndarstofa	   sér	   um	   eftirlit	   með	   barnaverndarnefndum.	   Sjá	  

barnaverndarnefndir	  um	  að	  kanna	  aðbúnað,	  hátterni	  og	  uppeldisskilyrði	  barna.	  Jafnframt	  að	  	  

tryggja	  hagsmuni	  þeirra	  og	  velferð	  í	  sínum	  umdæmum.	  	  

Barnahús	  var	  upphaflega	  tveggja	  ára	  tilraunaverkefni	  og	  var	  stofnað	  árið	  1998.	  Barnahús	  

er	  sérstaklega	  hannað	  til	  þess	  að	  mæta	  þörfum	  barna	  sem	  þurfa	  að	  leita	  þangað.	  Sinnir	  það	  

málefnum	   barna	   sem	   grunur	   leikur	   á	   að	   hafi	   verið	   beitt	   kynferðislegu	   ofbeldi.	   Kemur	  

hugmyndin	   að	   Barnahúsi	   frá	   Houston,	   Texas	   í	   Bandaríkjunum	   en	   þar	   eru	   svokölluð,	  

,,Children´s	   Advocacy	   Centers”	   sem	   eru	   stöðvar	   sem	   rannsaka	   meint	   kynferðisbrot	   gegn	  

börnum.	   Í	   Barnahúsi	   er	   boðið	   upp	   á	   sérhæfða	  meðferð	   og	   áfallahjálp	   fyrir	   börn	   sem	  hafa	  

orðið	   fyrir	   kynferðisofbeldi	   og	   þeirra	   fjölskyldur.	   Hugmyndafræðin	   er	   tvíþætt	   á	   bak	   við	  

Barnahús,	  annars	  vegar	  að	  koma	  í	  veg	  fyrir	  frekari	  áföll	  hjá	  börnunum	  og	  hins	  vegar	  að	  reyna	  

að	  upplýsa	  málin	  eins	  vel	  og	  hægt	  er.	  Sinnir	  Barnahús	  börnum	  á	  aldrinum	  þriggja	  og	  hálfs	  til	  

fimmtán	  ára.	   Eru	   framkvæmd	  þar	  a)	   rannsóknarviðtöl,	   b)	   sérhæfð	  greining,	   c)	  meðferð,	  d)	  

læknisskoðun,	  e)	  ráðgjöf	  og	  fræðsla.	  Rannsóknarviðtöl	  geta	  verið	  tvennskonar,	  skýrslutökur	  

og	  könnunarviðtöl.	  	  

Þann	   1.	   júní	   1995	   var	   Barnarverndarstofa	   stofnuð.	   Barnaverndarstofa	   er	   sjálfstætt	  

starfandi	  stofnun	  sem	  heyrir	  undir	  velferðaráðaneytið.	  Hún	  annast	  stjórnsýslu	  á	  því	  sviði	  sem	  

barnaverndarlög	  ná	  til.	  Vinnur	  stofan	  að	  því	  að	  samhæfa	  og	  efla	  barnaverndarstarf	  í	  landinu.	  

Sér	  stofnunin	  um	  leiðbeiningar	  um	  framkvæmd	  og	  túlkun	  barnaverndarstarfs	  og	  	  um	  ráðgjöf	  

og	   fræðslu	   fyrir	   barnaverndarnefndir.	   Barnaverndarstofa	   sér	   um	   eftirlit	   með	   störfum	  

barnaverndarnefnda.	  

Kynferðislegt	   ofbeldi	   er	   tegund	   af	   ofbeldi	   sem	   sífellt	   virðist	   vera	   að	   aukast	   eða	   í	   það	  

minnsta	  okkar	  vitneskja	  um	  það.	  Það	  er	  mjög	   jákvætt	  að	  við	  erum	  að	  auka	  okkar	  vitneskju	  

um	   þetta	   málefni.	   Þetta	   er	   eitthvað	   sem	   allir	   ættu	   að	   kynna	   sér	   því	   svona	   ofbeldi	   getur	  

skemmt	   svo	   mikið.	   Er	   mikilvægt	   að	   veita	   ungum	   börnum	   þá	   forvörn,	   með	   fræðslu	   um	  

kynferðislegt	  ofbeldi.	  Kenna	  þeim	  að	  ávallt	  segja	  frá	  ef	  eitthvað	  kemur	  upp	  á	  og	  hverjum	  þau	  

geta	  sagt	  frá.	  Getur	  það	  aukið	  þeirra	  öryggi	  til	  að	  segja	  frá	  þegar	  þau	  vita	  hvert	  þau	  eiga	  að	  

leita	  og	  að	  fá	  þá	  kunnáttu	  til	  að	  vita	  hvar	  má	  og	  hvar	  má	  ekki	  snerta	  þau,	  hvað	  er	  óviðeigandi	  

og	   hvað	   ekki.	   Forvarnir	   eru	   að	  mínu	  mati	   mjög	  mikilvægar	   til	   þess	   að	   reyna	   að	   draga	   úr	  

kynferðisofbeldi.	   Eftir	   þessa	   ritgerð	   held	   ég	   að	   ég	   er	   tilbúnari	   í	   það	   hlutverk	   að	   fræða	   og	  

upplýsa	  börnin	  mín	  um	  kynferðisofbeldi.	  

